
Қазақстан Президентін «Ала-
Арча» резиденциясында салта-
натты қарсы алу рәсімінен кейін, 
екі елдің мемлекеттік әнұрандары 
шырқалып, Құрмет қарауылы-
ның бастығы мемлекеттер бас-
шыларына рапорт берді.

Қасым-Жомарт Тоқаев пен 
Сооронбай Жээнбеков Құрмет 
қарауылын аралап өтіп, бір-бірі-
не ресми делегация мүшелерін 
т а н ы с т ы р д ы .  С о д а н  к е й і н 
«Ақсақалдар» залында шағын 
құрамдағы келіссөздер өтті.

Тараптар екіжақты стратегия-
лық серіктестік бойынша, оның 
ішінде саяси, сауда-экономика-
лық және мәдени-гуманитарлық 
бағыттағы, сондай-ақ, халықара-
лық құрылымдар аясындағы көп-
теген мәселелерді қарастырды.

Қ а с ы м - Ж о м а р т  Т о қ а е в 
С о о р о н б а й  Ж э э н б е к о в к е 
қонақжайлық көрсеткені үшін 

ризашылық білдіріп,  оның 
қазақ-қырғыз ынтымақтасты-
ғын нығайтуға қосқан жеке 
үлесін жоғары бағалады.

Қазақстан Президенті өзінің 
Бішкекке жасаған мемлекеттік 
сапарына зор мән беретінін атап 
өтіп, екі бауырлас халық арасында 
ешқандай қарама-қайшылықтың 
жоқ екенін айтты.

С о о р о н б а й  Ж э э н б е к о в 
Қазақстан Президентінің сапары 
екі ел қарым-қатынастарының 
дамуына тың серпін беретініне 
сенім білдірді.

Кездесу соңында Қ. Тоқаев 
С. Жээнбековті 2020 жылы 
Қазақстанға келуге шақырды.  

Сондай-ақ, Қырғыз Респуб-
л и к а с ы н а  м е м л е к е т т і к 
сапармен барған Қазақстан 
Президенті Қасым-Жомарт 
Тоқаев Президент Сооронбай 
Жээнбековпен бірге Бішкектегі 
«Ата бейіт» Ұлттық тарихи-мемо-
риалдық кешеніне барды.

Мемлекеттер басшылары 1916 
жылғы қайғылы оқиға кезінде 
қаза болғандарға орнатылған 
ескерткішке гүл шоғын қойды.

Содан кейін Қасым-Жомарт 
Т о қ а е в  п е н  С о о р о н б а й 
Жээнбеков көрнекті қырғыз 
жазушысы Шыңғыс Айтматов-
тың қабіріне барып, рухына 
тағзым етті.  

Диагнозы 
қойылмаған дерт

БРИФИНГ
«Сергек» 
сенімді ақтауда

БАУЫРЛАС ЕЛМЕН БАЙЛАНЫС НЫҒАЮДА

Қасым-Жомарт Тоқаев пен Сооронбай 
Жээнбеков шағын құрамда келіссөздер жүргізді.

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

8
ПРЕЗИДЕНТ КҮНІ

Елбасының қолтаңбасы

SAQSHY
ЕЛБАСЫ 

САЯСАТЫНЫҢ ЖЕМІСІ

М ә ж і л і с  Т ө р а ғ а с ы  Н ұ р л а н 
Нығматулиннің пікірінше, тәуелсіз 
Қазақстанның барлық табыстары 
Елбасы Нұрсұлтан Назарбаевтың 
халқын ортақ мақсатқа біріктірген 
көреген саясатының жемісі. 

Кеше Нұр-Сұлтан қаласында өткен 
«Президенттік институт: Қазақстандық 
модель» конференциясын ашқан 
М ә ж і л і с  Т ө р а ғ а с ы  ж ы л  с а й ы н 
Президент күні қарсаңында өткізіліп 
келе жатқан бұл конференция бүгін-
де тәуелсіз Қазақстанның жеткен 
табыстары туралы халықаралық дең-
гейде диалог құратын ерекше форумға 
айналғанын айтты. 

Н. Нығматулин атап өткендей, алдағы 
жылы біздің елімізде Президенттік 
басқару институтының құрылғанына 
тура 30 жыл толады. Бұл біздің егемен 
еліміз үшін айтулы белес және тарихи 
кезең. 

– Осы 30 жылда барлық реформалар 
жоғары деңгейде орындалып, біздің 
Қазақстанымыз аз уақыттың ішінде 
саяси, экономикалық және әлеуметтік 
табысты мемлекетке айналды. Бұл – 
тәуелсіз Қазақстанның негізін қалау-
шы – Тұңғыш Президентіміз, Елбасы 
Нұрсұлтан Әбішұлы Назарбаевтың 
көреген саясатының, батыл қадамының 
және бірлігі жарасқан халқымыздың 
ерен еңбектерінің жемісі екені сөзсіз. 

Бүгінде Елбасының бастамаларын 
Мемлекет басшысы Қасым-Жомарт 
Тоқаев одан әрі жалғастырып, еліміздің 
стратегиялық жоспарларын әрі қарай 
жүзеге асыруда, – деді Нығматулин өз 
сөзінде. 

Конференция жұмысына Сенат 
пен Мәжіліс депутаттары, сондай-ақ, 
Әзербайжан, Болгария, Қырғызстан, 
Моңғолия, Сербия, Татарстан, Түркия 
елдерінің парламент өкілдері қатыс-
ты. Сонымен қатар, форумға БҰҰДБ, 
ЕҚЫҰ, ТүркПА, ҰҚШҰ халықаралық 
ұйымдар мүшелері, АҚШ, Швеция, 
басқа да шетелдік сарапшылар келген. 

БҰҰ БОЛЖАМЫ

2050 жылға қарай Қазақстан 
халқы 24 миллионға жетеді – БҰҰ 
Қ а з а қ с т а н  х а л қ ы н ы ң  ө с у і  м е н 
қартаюына қатысты болжам айтты. 

«Жалпы демографиялық тенденция 
жағдайында мемлекеттік бюджетке 
түсетін ауыртпалықты болдырмау 
үшін елде зейнетақымен қамсыздан-
дырудың жинақтаушы компонентін 
міндетті және ерікті түрде дамыту-
дың маңызы зор. БҰҰ болжамдары 
бойынша, алдағы онжылдықтарда 
жер бетіндегі  халық саны өседі : 
қазіргі 7,7 млрд адам 2030 жылы 8,5 
млрд-қа, ал 2050 жылы 9,7 млрд-қа 
дейін артады.  Болжам бойынша, 
Қазақстан халқының саны да өседі 
деп күтілуде: 2050 жылға қарай халық 
саны 24 миллион адамға жетеді», – 
делінген ақпаратта. 

Биылғы жылға келер болсақ, 2019 
жылдың басында Қазақстанда 18,4 
млн адам өмір сүрді, бұл алдыңғы 
жылмен салыстырғанда (18,2 млн 
адам) 1,3% -ға көп. Соңғы 10 жылда 
елдегі халықтың орташа өсімі жылы-
на 1,5% құраған. Халық санының 
өсуі әлемде де, Қазақстанда да егде 
жастағы адамдар санының тұрақты 
өсуімен қатар жүреді.  Егер 2014 
жылы 65 жастан асқан тұрғындар 
Қазақстан халқының 6,8% -ын құраса, 
2018 жылдың соңында 7,5%-ға жетті. 

Болжамға сәйкес, елде 65 жастан 
асқан егде жастағы адамдардың үлесі 
2050 жылы қазіргі 7,5% -дан 14,1%-ға 
дейін екі есе артады. 

Айта кету керек,  БҰҰ-ның жас 
шкаласы бойынша Қазақстан халқы 
қартайған болып саналады.  Осы 
ү р д і с т е р г е  с ә й к е с  Қ а з а қ с т а н д а 
өмір сүру ұзақтығы да артады деп 
күтілуде. Сонымен, 2014 жылы өмір 
сүру ұзақтығы 71,44 жас болса, 2018 
жылдың соңында бұл көрсеткіш 
73,15 жасқа дейін өсті. Өмір сүру 
ұзақтығының едәуір артуы халықтың 
өмір сүру сапасының артуына байла-
нысты.

АЙМАҚ
Шығысқа 
«Шерп» келді

Ақжан 
РҮСТЕМБЕКҚЫЗЫ

Мұндай бекеттер Тәуелсіздік 
д а ң ғ ы л ы н ы ң  б о й ы н д а ғ ы 
Қазақ елі монументіне қара-
ма-қарсы жерде, «Бәйтерек» 
монументінің жанында және 
Қабанбай батыр даңғылын-
дағы «Экспо-2017» көрмесінің 
маңында орын тепкен. 

Бейнетіркеуіштермен, план-
шеттермен және рациямен 
жабдықталған туристік полиция 
қызметкерлері ел тарихын біліп 
қана қоймай, шет тілдерін де 
жетік меңгерген. Туристік поли-
ция пункті бейнекамералармен, 
теледидармен азаматтарға 
арналған орындармен жаб-
дықталған. Тәуелсіздік даңғылы 
мен «Бәйтерек» кешенінің 
жанындағы туристік полиция 
пунктінің жұмысымен жақыны-
рақ танысу мақсатында арнайы 
бас сұққан болатынбыз.

Туристік Полиция еліміздің 
Ішкі істер министрі, полиция 
генерал-лейтенанты Ерлан 
Т ұ р ғ ы м б а е в т ы ң  т а п с ы р -
масымен 2019  жылы сәуір 
а й ы н д а  а ш ы л ғ а н  б о л а т ы н . 
Ондағы мақсат – Қазақстан 
Республикасына шет елден 
келген қонақтарға еліміздің 
қ о н а қ ж а й л ы ғ ы н  к ө р с е т і п , 

тыныс-тіршілігі, мәдениеті мен 
жетістіктерін таныстыру үшін 
ашылған болатын. Туристік 
полиция қызметкерлері тек шет 
ел азаматтарына ғана ақпар 
беріп қоймайды, ҚР азаматта-
рының қауіпсіздігін қамтамасыз 
етуге де атсалысады.

– Бізге ел астанасында қан-
дай ойын-сауық орталықтары 
бар, тамақтану орындары мен 
жекелеген мекенжай туралы 
сұрақтар жиі қойылады. Ал 
келеңсіз жағдайлар орын алып, 
ұрлық, қарақшылық, тонау 
болған жағдайда мән-жайды 
анықтап, тергеу бөлімі келген-
ше күдіктіні оқшаулап, тергеу 
жедел тобына тапсырамыз. 
Негізінен АҚШ, Германия, 
Англия, Түркия, Қытай және 
ТМД мемлекеттерінен келген 
қонақтарға ақпарат беріп отыра-
мыз, – дейді туристік полиция 
инспекторы Асылбек Жұмат.

Н ұ р - С ұ л т а н  қ а л а с ы 
Патрульдік полиция полкінің 
Туристік полиция бөлімшесінің 
қызметкері, полиция капитаны 
Асылбек Жұмат туристік поли-
ция құрылғаннан бері қызмет 
етіп келеді. Алматы қаласын-
дағы Әл-Фараби атындағы 
Қазақ ұлттық университетін 
құқықтану мамандығы бойынша 
тәмамдаған жас маманның ішкі 
істер органдарында еңбек етіп 

жүргеніне тоғыз жыл болыпты. 
Тәртіп сақшысы осы қызметке 
дейін жол-патрульдік поли-
циясында, учаскелік полиция 
инспекциясында, Жергілікті 
полиция қызметінде және де 
кәмелеттік жасқа толмағандар 
ісі жөніндегі инспектор қыз-
меттерін атқарған. Көші-қон 
полициясының құрамына кірген 
туристік полиция бөлімшесі 
осы жылдың қараша айынан 
ПД бастығының бұйрығымен 
Патрульдік полицияның құра-
мында қызмет етіп келеді.

«Бәйтерек» монументінің 
маңындағы туристік полиция 
бөлімшесінің туристік полиция 
инспекторы, полиция аға лей-
тенанты Маржан Әбілхайыр 
бізді ерекше ықыласпен қарсы 
алды. Жылы шырай танытқан 
полицей мұнда 2019 жылдың 
мамыр айынан бастап қызмет 
атқарады екен. Жас сақшы 
орыс, ағылшын тілдерін жетік 
меңгерген. Қала тұрғындары 
мен қонақтардың жиі қоятын 
сұрақтарына ерекше сыпайы-
л ы қ п е н  ж а у а п  б е р е д і .  Б і з 
барғанда Маржан Әбілхайыр 
Моңғолия мемлекетінен келген 

азаматтармен сөйлесіп жатыр 
екен. Полиция аға лейтенанты 
қонақтарды полиция пунктіне 
кіргізіп, Сарыарқаның сақыл-
даған сары аязында жылы 
орынға отырғызып, шаршаған 
қарияға ыстық шай ұсынды. 
Елордамызға қонаққа келген 
м о ң ғ о л  е л і н і ң  а з а м а т т а р ы 
инспекторға алғыс айтты.

Туристік полициямен өткіз-
ген бірнеше сағаттың ішінде 
бағыт-бағдар сұрау мақсатымен 
бірнеше өзге мемлекет азамат-
тары келді. Полиция инспекто-
ры туристік кезең саналатын 
жаз мезгілінде өте көп шет 
ел азаматтары жолығатынын 
айтады. 

Мұндай туристік полиция 
пункттерінің жұмыс уақыты – 
бірінші ауысым сағат 9:00 мен 
16:00 аралығы және екінші ауы-
сым сағат 16:00 мен 22:00 ара-
лығында. Алдағы уақытта «Хан 
Шатыр» сауда орталығының 
маңынан ашылатын туристік 
нысан таңғы сағат 9:00 мен 22:00 
аралығында қала қонақтары мен 
туристерді қуантпақ.

Суреттерді түсірген 
Медет ӘШІРБЕКОВ

ТУРПОЛИЦИЯ – ЕЛ АЙНАСЫ
АКЦИЯ

Елордамызға келген қонақтар мен туристерге 
және қала тұрғындарына қызықтырған сұрақта-
ры бойынша ақпарат беріп қана қоймай, олар-
дың қауіпсіздігін қамтамасыз ету мақсатында 
да ашылған полиция бекеттерінің модульдері, 
соның ішінде туристік полиция пункттері ерекше 
көзге түседі. 

Қ ұ ж а т қ а  Б і ш к е к  қ а л а с ы н -
д а  Қ а з а қ с т а н н ы ң  І ш к і  і с т е р 
министрі, полиция генерал-лей-
т е н а н т ы  Е р л а н  Т ұ р ғ ы м б а е в 
пен Қырғызстан мемлекеттік 
көші-қон қызметінің төрағасы 
Б о л о т б е к  И б р а и м ж а н о в  қ о л 
қойды.

Келісімде тараптар мемлекет-
терінің аумақтарындағы азамат-

тар; Қазақстан немесе Қырғызстан 
азаматтығында қабылданған неме-
се қалпына келтірілген адамдар 
туралы, оның ішінде қос азаматтық 
фактілердің жолын кесу үшін 
мәліметтер алмасу;  тәжірибе 
алмасу және практикалық көмек 
көрсету көзделеді. 

Қ а з а қ с т а н  қ а з і р д і ң  ө з і н д е 
Өзбекстанмен, Тәжікстанмен 

және жақында ғана Әзербайжан 
ж ә н е  Б е л а р у с ь п е н  о с ы н д а й 
келісімдер жасады. Армениямен 
де осындай келісімге қол қою 
жоспарлануда.

Аталған келісімдерге қол қою 
Қазақстанға заңсыз көші-қон 
д е ң г е й і н  т ө м е н д е т у г е  м ү м -
кіндік  береді  және көші-қон 
заңнамасын бұзушылықтардың 
а л д ы н  а л у  ж ә н е  қ о с  а з а м а т -
тық фактілерінің жолын кесу 
бойынша бірлескен жұмысты 
күшейтеді. 

ІІМ баспасөз қызметі

Үкіметаралық 
келісімге қол қойды

ІССАПАР

Қазақстан Республикасының Президенті Қасым-Жомарт 
Тоқаевтың Қырғыз Республикасына мемлекеттік сапары барысын-
да көші-қон саласындағы ынтымақтастық туралы үкіметаралық 
келісімге қол қойылды.

Есірткі өндірісін Екібастұз 
қаласының тұрғыны ұйымдас-
тырған.

Күдікті жалға алған тұрғын 
үй-жайды тінту кезінде синтети-
калық есірткі өндіру үшін пай-
даланылатын химиялық заттар, 
психотроптық заттар салынған 
колбалар, химиялық формула-
лар жазылған дәптерлер, өлшеу 
таразылары мен газқағарлар, 
сондай-ақ, есірткі дайындау 
кезінде қолданған жеке химия-
лық қорғау костюмі алынды.

Сондай-ақ, жедел қызметкер-
лер сатуға дайындалған 1500-ден 
астам бір реттік есірткі мөлшерін 
алды.

М а м а н д а р  с и н т е т и к а л ы қ 
есірткі өндіру кезінде химиялық 
реакциялардың ерекшеліктері-
не байланысты өздігінен жану, 
жарылыс қаупі бар екенін атап 
айтты. Бөлінетін күйдіргіш газ 
адамның денсаулығына орны 
толмас зиян келтіруі мүмкін.

Сондықтан зертхананы жоюды 
ІІМ Төтенше жағдайлар коми-
тетінің қызметкерлері химиялық 
қорғау киімдерімен жүзеге 
асырды.

Ұсталған азаматтың айтуынша, 
ол жалға берушіге өткір иісті 
автомобильдерге бояу жасайтын-
дығымен түсіндірген.

Өз «тауарын» есірткі өткізуші 
көтерме сауда партияларымен 
қалада тығып қалдыру әдісімен 
и н т е р н е т  а р қ ы л ы  с а т қ а н . 
Мәселен, тергеу әрекеттерін 
жүргізу барысында қалалық 
зираттан 315 грамм есірткі заты 
тәркіленді.

Қазіргі уақытта ұсталған аза-
мат қамауға алынды. «Есірткі 
заттарды, психотроптық заттар-
ды және сол тектестерді өткізу 
мақсатында заңсыз дайындау, 
өңдеу, иемденіп алу, сақтау, 
тасымалдау, жөнелту немесе 
сату» ҚР Қылмыстық кодексінің 
297-бабының 3-бөлігі бойынша 
сотқа дейінгі тергеу жүргізілуде, 
онда мүлкі тәркіленіп, он жылдан 
он бес жылға дейінгі мерзімге бас 
бостандығынан айыру жазасы 
көзделген.

Қылмысқа қатысушыларды 
анықтау және ұстау бойынша 
жедел-іздестіру іс-шаралары 
жүргізілуде.

ІІМ баспасөз қызметі

Есірткі өндірген 
зертхана

Елордалық полиция қызметкерлері жеке секторда «жылдамдық» 
және «амфетамин» деп аталатын синтетикалық есірткі жасап, 
сатуға дайындаған зертхананы анықтады.

ҚЫЛМЫСҚА – ҚЫЛБҰРАУ 

Бауыржан 
БЕРІКҰЛЫ

С п и к е р л е р  р е т і н д е 
Инвестициялар және кәсіпкер-
лікті  дамыту басқармасының 
б а с ш ы с ы  Е р л а н  Б е к м ұ р з а е в 
және Нұр-Сұлтан қаласы ПД 
Әкімшілік полиция басқармасы-
ның бастығы Елжан Шүпеков сөз 
сөйледі.

Е л о р д а д а  2 0 1 7  ж ы л ы  І Т 
және қауіпсіздік саласындағы 
« С е р г е к »  м е м л е к е т т і к - ж е к е 
м е н ш і к  с е р і к т е с т і к  ж о б а с ы 
басталып, бүгінгі таңда сәтті іске 
асырылуда.

Бұл жоба қала көшелерінің 400 
қиылысында және 300 желілік 
учаскесінде аппараттық-бағдар-
ламалық жүйелерді қоса алғанда 
13000 камераны орнатуды және 
біріктіруді, адамдар көп жина-
латын жерлерде 4000 камераны 
және басқа да 3000 камераны 
қаланың бейнебақылау жүйесіне 
біріктіруді көздейді.

– Сергек жобасы екі кезеңге 
бөлінген – бұл №1 және №2 іске 
қосу кешендері.

Қазіргі уақытта №1 іске қосу 
к е ш е н і  б о й ы н ш а  ж ұ м ы с т а р 

аяқталып, өткен жылы қаланың 
коммуналдық меншігіне берілді. 
№1 іске қосу кешені 800 жалпы 
бейнебақылау камерасын, көше 
қиылыстарындағы 200 аппарат-
тық-бағдарламалық кешендерді 
ж ә н е  1 2 0 0  ү ш і н ш і  т а р а п т ы қ 
б е й н е б а қ ы л а у  к а м е р а л а р ы н 
біріктіреді.

Қ а з і р г і  у а қ ы т т а  № 2  і с к е 
қосу кешенінің қондырғысы 
т о л ы қ т а й  а я қ т а л д ы ,  3 2 0 0 
бейнебақылау камерасы, 200 
а п п а р а т т ы қ - б а ғ д а р л а м а л ы қ 
кешен орнатылып іске қосыл-
ды, сонымен қатар, 1800 камера 
біріктірілген және бұл жоба 100% 
құрайды.

Қазіргі уақытта №2 іске қосу 
кешенін сертификаттау және 
коммерциялық пайдалануға беру 
бойынша шаралар қабылдануда, 
содан кейін ол қаланың комму-
налдық меншігіне өткізілмек, 
– деді брифингке қатысқан Нұр-
Сұлтан қаласы ПД Әкімшілік 
полиция басқармасының басшы-
сы Елжан Шүпеков.

Жобаның нәтижелері  бой-
ынша қазіргі кезде елордалық 
ж о л д а р  е л д е г і  е ң  қ а у і п с і з 
болып саналады. Барлық ереже 
бұзушылықтар тіркеліп, ереже 

бұзушыларға жіберіледі, яғни 
«жазаның сөзсіздігі» қағидасы 
қолданылады.

2018 жылдың қорытындылары 
бойынша, елорданың жолдарын-
дағы өлім деңгейі 2017 жылмен 
салыстырғанда екі есе (60-тан 
34-ке дейін) азайған, бұл «Сергек» 
жұмысының басты оң нәтижесі. 
Сондай-ақ, 2018 жылдың 12 айы-
ның нәтижелері бойынша жоба 
2017 жылмен салыстырғанда 
жазатайым оқиғалардың санын 
10%-ға (583-тен 528-ге дейін) 
және жазатайым оқиғалар салда-
рынан болған жарақаттануларды 
10%-ға (624-тен 559-ға дейін) 
азайтуға мүмкіндік берді және 
бұл Кешенді жоспардың мақсат-
тарына толықтай сәйкес келеді.

О с ы  ж ы л д ы ң  1 0  а й ы н ы ң 
қорытындылары бойынша қала 
жолдарында апат салдарынан 
29 адам қаза болған. Елордадағы 
өлім-жітім көрсеткіші 100 мың 
адамға шаққанда – 2 жағдайды 
құрайды, ал салыстырмалы түр-
де алғанда Алматыда – 5,4, ал 
Шымкентте – 100 мың адамға 
шаққанда – 5,1 құрайды (орташа 
республикалық көрсеткіш – 7.2).

Нұр-Сұлтан қаласында жалпы 
б е й н е б а қ ы л а у  к а м е р а л а р ы н 
орнату және ең криминогендік 
аулаларды қамту нәтижесінде 
(Қазақстан Республикасы Бас 
прокуратурасының Құқықтық 
статистика және арнайы есепке 
алу комитетімен бірлесе отырып 
анықталған) қоғамдық орындар-
да қылмыстың 44%-ға төмендеуі 
байқалды.

Сондай-ақ, биыл 2017 жылдың 
сәйкес кезеңімен салыстырғанда 
(«Сергек» жобасын іске асыр-
ғанға дейін) ауыр қылмыстар 
с а н ы н ы ң  3 9 % - ғ а  т ө м е н д е у і 
(қарақышылық, тонау, бопсалау, 
ауыр жарақаттану және т.б.) 
және аса ауыр қылмыстар саны-
ның 18%-ға (кісі өлтіру, зорлау) 
азаюы тіркелген.

«Сергек» сенімді ақтауда
БРИФИНГ

Президент жанындағы Орталық коммуникациялар қызметінің 
алаңында «Сергек» фото, бейне жазбасын және бейнебақылау 
жүйесін енгізу бойынша МЖС жобасын іске асыру бойынша бас-
пасөз конференциясы өтті.

Апаттардың негізгі себебі – 
жол қозғалысына қатысушы-
лардың жол тәртібін сақтамауы. 
Көбінесе жылдамдықтың артуы, 
тыйым салатын және ескертетін 
белгілерге назар аудармау және 
оларды елемеу қайғылы оқиға-
ларға әкеп соғуда. 

Ауа-райының нашарлауына 
байланысты ІІМ жол қозғалысы-
на қатысушыларға қарапайым, 
бірақ өте маңызды ережелер 
т у р а л ы  е с к е р т е д і ,  о л а р д ы 
сақтау күтпеген жерден орын 
алатын жол-көлік оқиғалары-
ның алдын алуға мүмкіндік 
береді. 

Қыстың басталуына байланыс-
ты:

– қысқы немесе тікенекті 
шиналар орнату;

– автокөлікті жылыту және 
әйнектерге жылу үрлеу жүйесін 
тексеру;

– суыту жүйесіндегі  сұй-
ықтықтың минус температурасы 
кезінде пайдалануға жарам-
дылығы мен жай-күйін тексеру;

– отын аппаратурасының 
сынуын болдырмау үшін дизель 
қозғалтқыштары бар көлік құрал-

дарына қысқы дизель отынын 
пайдалану.

Қысқы жолда автокөліктің 
тежегіш жолы айтарлықтай 
ұлғаятынын есте сақтау қажет, 
сондықтан кенеттен қауіп туын-
даған жағдайда жүргізушінің 
жылдамдықты уақытылы төмен-
детуге, көлік құралын толық 
тоқтатуға мүмкіндігі болуы тиіс.  

Қауіпті маневрлер жасауға 
және шұғыл тежеуге болмайды 
– көктайғақ жағдайында бұл 
автокөлікті басқару мүмкінді-
гін жоғалтуға және жол-көлік 
оқиғаларын жасауға әкеп соғуы 
мүмкін. 

Жаяу жүргіншілер де өте 
мұқият болуы керек. Жолды 
тек белгіленген орындарда өту 
қажет. Сонымен қатар, көлік 
жүргізушілерінің оларды бай-
қағанына және жылдамдықты 
төмендетіп, жаяу жүргіншілер 
өтпесіне дейін тоқтауға мүмкін-
дігі бар екендігіне көз жеткізу 
маңызды.

Автокөлік иелерінің қауіпсіз-
дігі – белгіленген ережелердің 
сақталуына байланысты.

ІІМ баспасөз қызметі

Жолдағылар назарына
Жедел мәліметтер бойынша өткен аптада 210 жол-көлік оқиғасы 

тіркелді. Салдарынан 39 адам қаза тауып, 289 адам жарақат алғаны 
ІІМ-нің алаңдаушылығын тудырып отыр.

ҮНДЕУ

Шара барысында екі тарап бас-
шылары «ҚР ІІМ Көліктегі полиция 
департаменті мен Л.Н.Гумилев 
атындағы Еуразия ұлттық универ-
ситеті арасындағы ынтымақтастық 
және өзара іс-қимыл туралы» мемо-
рандумға қол қойды. Оған Көліктегі 
ПД бастығының орынбасары, поли-
ция полковнигі Абзал Жұматаев 
ж ә н е   Е Ұ У - д ы ң  ө к і л і  Д и х а н 
Қамзабекұлы қатысты. Сондай-ақ, 
жас полиция қызметкерлері де 
шақырылды. 

Кездесудің мақсаты – полиция 
қызметкерлерінің қоғаммен, оның 
ішінде жастармен тиімді байла-
нысын орнату, ішкі істер органда-
рының сервистік моделіне көшуін 

студенттерге таныстыру, сондай-ақ, 
жастарды ІІО-ға жұмысқа тарту мен 
көлік полициясының оң имиджін 
арттыру.

Абзал Жұматаев кездесуді аша 
отырып, еліміздің жас буын өкіл-
деріне үлкен үміт артылғандығын 
және студенттерге оқытудың прак-
тикаға бағытталған бағдарламасы-
ның заманауи талаптарын жеткізді. 
«Тергеу-криминалистикалық, 
сондай-ақ, криминалдық полиция 
саласы бойынша алғашқы полицей-
лік курстарға оқыту 6 ай мерзімді 
құрайды, ал басқа лауазымдар 
бойынша – 3 ай», – деп атап өтті 
полиция полковнигі.

Еуразия ұлттық университеті 
мамандарының даярлық деңгей-
лерінің жоғарылығын ескере оты-
рып, департамент осы оқу орнын 
бітірушілер қатарынан ішкі істер 

органдарына қызметке үміткерлерді 
іріктеп, оларды әртүрлі полицейлік 
қызмет бағыттары бойынша Ішкі 
істер министрлігінің ведомство-

лық оқу орындарының базасында 
алғашқы даярлықтан өткізуді ұсын-
ды. Осы іс-шара аясында студент-
терге департаменттің қызметі және 
ішкі істер органдарына қызметке 
қалай келу керектігі туралы презен-
тация ұсынылды.

Бүгінгі таңда полиция қызметінің 
республика бойынша сервистік 
үлгіге көшуін енгізумен, халықтың 
т ә р т і п  с а қ ш ы л а р м е н  ө з а р а 
қарым-қатынасы жаңа форматқа 
шығады, атап айтқанда, полиция-
ның азаматтар үшін ашықтығы мен 
қолжетімділігі арта түседі. «Қазіргі 
қоғам полиция қызметкерлеріне 
жоғары талаптар қоюда. Осыған 
байланысты, полиция қызметкер-
лері қатарында жоғары мақсатқа 
жетуді және өз қызметін адал атқа-
руды қалайтын білімді, адал әрі 
белсенді жастар қызмет етуі тиіс», 
– деді Абзал Жұматаев.

Кездесу соңында Көліктегі ПД 
Арнайы және жұмылдыру даярлығы 
мен Жедел криминалистикалық 
басқармасының қызметкерлері 
ІІО қызметкерлерінің нысанды 
киімдерін, арнайы құралдары мен 
қаруларын көрсетті. Сондай-ақ, 
департаменттің Кинологиялық 
қ ы з м е т  о р т а л ы ғ ы н ы ң  ө к і л і 
Қ. Байпақбаев «Doddi» атты қызмет-
тік іздестіру итімен жарылғыш зат-
тарды іздестіру жұмысын көрсетті. 
Студенттер криминалистикалық 
чемодандармен және қызметтік-із-
дестіру итінің жұмысымен жақын 
танысуға мүмкіндік алды. 

Көліктегі ПД баспасөз қызметі

Бар үміт – жастарда 
Көлік полицейлері елордадағы Л.Н. Гумилев атындағы Еуразия 

ұлттық университетінің студенттерімен кездесті.

ШАРА

Іс-шараның мақсаты – заңсыз 
көші-қон арналарын, сондай-ақ, 
заңсыз көші-қонға қатысты өзге 
де заңға қайшы іс-әрекеттерді 
анықтау және жолын кесу.

Шымкент қаласының Полиция 
департаменті Көші-қон қызметі 
басқармасының қызметкерлері 
Өзбекстан Республикасы Ішкі 
істер министрлігінен келген 
қонақтармен бірлесіп заңсыз 
көші-қонға қарсы рейдтік іс-шара 
өткізді.

Жедел алдын алу шаралары-
ның және күнделікті атқарылған 
жұмыс нәтижесінде Шымкент 
қаласы бойынша Қазақстан 
Республикасына келу, болу және 
ҚР-дан кету ережелерін бұзған 
587 шетелдік және ҚР азаматтары 

анықталып, әкімшілік жауапкер-
шілікке тартылды. 

Құқық бұзушылардың 320-ына 
ескерту жасалып, 70-іне әкімшілік 
айыппұлдар салынды, 153 шетел-
дік әкімшілік қамауға алынды. 
Өзге елдердің 44 азаматы сот 
шешімдерімен ел аумағынан 
шығарылды. 

Ш ы м к е н т  қ а л а с ы  П Д - н і ң 
қабылдап-бөлу мекемесіне жеке 
бастарын анықтайтын құжаттары 
жоқ 127 адам орналастырылды. 

Сондай-ақ, ӘҚБтК 449-бабы 
3-бөлігімен, яғни адамдарды маза-
лап қайыршылық жасап жүрген 
12 шетелдік анықталып, әкімшілік 
жауапкершілікке тартылды.

Шымкент қаласы 
ПД баспасөз қызметі

Бірлескен рейд
Қазақстан Республикасы мен Өзбекстан Республикасы Қауіпсіздік 

Кеңесі аппараттары арасында кезекті екіжақты консультациялардың 
қорытындысымен Өзбекстан Республикасы ІІМ-нің қатысуымен 
заңсыз көші-қонға қарсы іс-қимыл бойынша «Заңсыз келуші» жедел-
профилактикалық іс-шарасы өткізілді. 

ЖЕДЕЛ АЛДЫН АЛУ

Қ. Бекхожаев 1977 жылы туған, 
жоғары құқықтық білімі бар, 
1998 жылы ІІМ Қарағанды жоға-
ры мектебін бітірген. Жедел 
қызметтің барлық сатыларынан 
өткен. Соңғы атқарған қызметі 
– Жамбыл облысы Полиция 
департаментінің Криминалдық 
полиция басқармасы бастығы-
ның орынбасары. Облыстық 
ПД бастығы, полиция полковнигі 

Арман Оразалиев жаңа басшыға 
өз жұмысында азаматтардың 
қауіпсіздігін қамтамасыз етіп, заң-
ды мүдделерін қорғау, жергілікті 
халықпен тығыз байланыс орнату 
және заңдылық пен құқықтық 
тәртіпті бұзудың кез келген дерек-
теріне қатысты жедел ден қою 
міндетін қойды.

Жамбыл облысы 
ПД баспасөз қызметі

Жаңа басшыны 
таныстырды

Жамбыл облысы Полиция департаментінің бастығы Арман 
Оразалиев Жамбыл облысының әкімі Асқар Мырзахметовтің 
келісімімен Сарысу ауданы Полиция бөлімінің бастығы, полиция 
полковнигі Қуанышбек Серікбайұлы Бекхожаевты жеке құрамға 
таныстырды.

ТАҒАЙЫНДАУ

Гүлнәр МАҒЗҰМОВА, 
Алматы қаласы

Б ұ л  к ү н і  с о т т а л ғ а н д а р д ы ң 
жақын-туыстары үшін ашық 

есік күні болды. Өйткені, мекеме 
бастығы, әділет подполковнигі 
Р. Габибов бұл күні 10 адамды 
қ а б ы л д а п ,  с о т т а л ғ а н д а р д ы ң 
т у ы с т а р ы н  м а з а л а п  ж ү р г е н 

сұрақтарға толыққанды жауап 
берді.

«Біздің ЛА-155/13 мекемесі 
қоныс колониясы болғандықтан, 
м ұ н д а ғ ы  с о т т а л ғ а н д а р д ы ң 
түгелге жуығы жұмыс істейді. 
Яғни, колонияда бүгінгі таңда 95 
адам жазасын өтеп жатса, оның 
87-сі еңбекпен қамтылған. Олар 
әртүрлі жауапкершілігі шектеулі 
серіктестіктерде, жеке кәсіп-
керлердің қоластында, өзіміздің 
салаға қарасты мекемелерде 
еңбек етеді. 

Қабылдаудағы негізгі сұрақтар 
с о т т а л ғ а н д а р м е н  к е з д е с у д і ң 
тәртібі ,  оларға медициналық 
к ө м е к  к ө р с е т у д і ң  ж а й - к ү й і , 
жұмыс істеп жүрген сотталған-
дарға еңбек демалысын беру 
мәселесі туралы болды», – деді 
ЛА-155/13 түзеу мекемесінің 
бастығы Руслан Габибов.

Көңілден шыққан кездесу
Жақында Алматы қаласы бойынша Қылмыстық атқару жүйесі 

департаментінің ЛА-155/13 түзеу мекемесінде «Азаматтарды жеке 
сұрақтар бойынша қабылдау» күні өтті.

ҚАБЫЛДАУ 

«2019 жылдың 10 айында облыс 
көлемінде 5011 қылмыс тіркеліп, 
2018 жылдың есепті мерзімімен 
с а л ы с т ы р ғ а н д а  1 6  п а й ы з ғ а 
төмендеді.  

Қ ы л м ы с т а р  м е н  қ ұ қ ы қ 
бұзушылықтардың алдын алу, 
оларды болдырмау, ашу бағытын-
дағы профилактикалық жұмыс-
тар күшейтілді. Осыған орай, 
патрульдік полиция қызметінің 
негізгі жұмыс критерийі ретінде 
жолда жүру ережелерін анықтау 
емес, қоғамдық жерлерде, оның 
ішінде көпқабатты үйлердің аула-
лары мен халық көп шоғырланған 
аймақтарды аралау, тұрғындар-
дың қауіпсіздігін қамтамасыз ету 
жұмыстарына жұмылдырылды. 
Яғни, автопатрульден жаяу бағыт-
тарды арттырып, неғұрлым қыл-

мыстар мен құқық бұзушылықтар 
көп орын алатын аймақтарға 
ауыстырылды», – деді полиция 
полковнигі. 

Оның айтуынша,  кезең-ке-
зеңмен департамент аппараты-
ның қызметкерлерінен құралған 
арнайы топтарды аудан орталықта-
рына жіберіп, рейдтік іс-шаралар 
жүргізу тәжірибесі енгізілген. 
Бұл бағыттағы жұмыстар барлық 
аудандарда өз жалғасын табу-
да. Апта сайын «Құқық тәртібі», 
«Түнгі қала», «Қауіпсіз аула», 
«Квадрат» атты қысқа мерзімді 
жедел-профилактикалық іс-ша-

ралар жүргізілуде. Халықтың 
полицияға деген сенім деңгейін 
арттыру мақсатында «Ауладағы 
қабылдау», «Жолда қабылдау» 
акциялары өтіп жатыр. Акция 
барысында тұрғындармен тығыз 
қарым-қатынас орнатып, олардың 
арыз-шағымдары мен шешілмеген 
мәселелері сол жерде қаралып, 
нақты жауаптар мен түсіндірмелер 
берілуде.   

«Қазіргі таңда мал ұрлығы – 
күрделі мәселелердің бірі. Мал 
ұрлықтарының алдын алуға және 
ашуға бағытталған кешенді іс-ша-
ралар қабылдануда. Атап айтқанда, 

Қылмыстар 16 пайызға қысқарды
26 қарашада Өңірлік комму-

никациялар қызметінде облыс-
тық Полиция департаменті 
бастығының бірінші орын-
басары, полиция полковни-
г і  Ш а м ш и д и н  А м и т о в т і ң 
қатысуымен брифинг өтті.  

БРИФИНГ

жолдарда мал тасымалдайтын көлік 
құралдарын тексеру жұмыстары 
қарқынды жүргізілуде. Тиісті 
құжаттарсыз (малдың төлқұжаты 
жоқ немесе ветеринарлық анықта-
масы жоқ, таңбалары мен сырғала-
рындағы нөмірлері сәйкес келмеу 
деректері) мал тасымалдаған көлік 
құралдары  анықталған жағдайда 
полиция бөлімдеріне жеткізіліп, 
ветеринария қызметімен бірлесіп 
тексеру, есепке алу жұмыстары 
жүргізілуде. Осындай қабылданған 
шаралар нәтижесінде  мал ұрлығы 
қылмыстарының саны 9,6 пайыз-
ға төмендеді, – деді Шамшадин 
Амитов. 

Жол қауіпсіздігін қамтамасыз 
ету, апаттардың алдын алу бағы-

тында барлық себеп-салдарды көр-
сете отырып, облыс әкімінің атына 
бірнеше ұсыныстар келтірілді. Бұл 
бағытта жұмыстар өз жалғасын 
табатын болады. 

Есепті мерзімде полиция қыз-
меткерлерімен жол жүру ережесін 
бұзғаны үшін 121 мыңнан астам 
құқық бұзушылық анықталып, 
әкімшілік шаралар көрілген, 
олардың ішінде 35 мыңға жуық 
құқық бұзушылық – жол апа-
тына тікелей әсер ететін өрескел 
бұзушылықтар. Көлік құралын мас 
күйде басқарған 1288 жүргізуші 
анықталып, оларға әкімшілік шара 
қолданылды.  

Қызылорда облысы 
ПД баспасөз қызметі

Нұрлан 
ОРАЗҒАЛИЕВ

Бұл мереке Елбасымыз өзі келіп 
танысып, ұйым тарихында естелік  
қалдырған ұжым үшін ерекше 
ыстық.  Сондай ұжымдардың 
бірі – Ішкі істер министрлігінің 
Шырақбек Қабылбаев атындағы 
Қостанай Академиясы. Егер оқу 
ордасының мұражайын аралар 
болсаңыз,  оның қақ төрінде 
Елбасымыз қолтаңбасын қалдыр-
ған альбомды көрер едіңіз. Ал сол 
тарихи сәттерді келушілердің, 
соның ішінде курсанттардың 
есінде мықтап қалдыру үшін ака-
демия басшылығы Елбасының 
қолтаңба қалдыру сәтінің суреті 
мен қолтаңбасының үлгісін үлкен 
баннер етіп дайындап, қабырғаға 
ілген. Өйткені, бұл оқу орынының 
тарихындағы ең бір биік белес 
деуге болады. Ол – академия үшін 
абырой болса, курсанттар үшін 
мақтаныш.

«Бұл сапар 1997 жылы болған 
еді.  Ол біз үшін айтулы жыл 
болды. Өйткені, академиямызға 

Президент Н.Ә. Назарбаев келіп, 
ішкі істер органдарының қыз-
меткерлерін сапалы дайындауға 
бағытталған педагогикалық ұжым 
жұмысына жоғары баға берді. 
Біз Елбасымыздың берген осы 
бағасын түсіріп алмау үшін күні-
түні талмай еңбек етіп келеміз. 
«Ұстаздық еткен жалықпас» 
демекші, біздің оқу орнымыздың 
қабырғасынан елімізге танымал 
қаншама ішкі істер органдарының 
қызметкерлері қанат қағып ұшты. 
Ендеше, Қостанай Академиясы 
құқық қорғау саласы қызметкер-
лерінің ұстаханасы боп қала бер-
мек», – дейді бізді мұражаймен 
таныстырған академия қызметкері 
Орынбасар Уақбаева.

Осы сапарында Президент 
Н.Ә. Назарбаев академияның 
құрметті қонақтары  кітабында: 
«Қостанайдың жоғары милиция 
мектебінің қызметкерлеріне және 
тыңдаушыларына Отанымызға 
мінсіз адал қызмет етуін тілеймін», 
– деген қолтаңба қалдырған екен. 
Бұл тілектестік еліміздегі ордалы 
оқу орнын осы күнгі биігіне көтеріп 
отыр. Академия қабырғасында оқу 

мұражайының болуының өзі білім 
орны басшылығының тарихқа 
құрметпен қарайтынын білдірсе 
керек. 

Әрине, болашақ жас мамандарды 
тәрбиелеуде де мұражайдың орны 
бөлек екені анық. Ал мұндағы 
жәдігерлердің әрқайсысының өз 
орны бар. Олар – тарих куәгер-
лері. Академия ұжымы мақтаныш 
тұтатын сондай тарихи оқиғаның 
бірі – оқу ордасына Шырақбек 
Қабылбаевтың есімі берілгенді-
гі. Соған сәйкес, мұражайдағы 
ерекше орынды мемлекет және 
қоғам қайраткері, Қаз КСР-і Ішкі 
істер министрі, генерал-лейте-
нант Шырақбек Қабылбайұлы 
Қабылбаевқа арналған экспози-
циясы алады. 

Ш. Қабылбаевтың ел алдындағы 
қызметін, ішкі істер органдары 
саласындағы мемлекеттік және 
кадрлық саясатты жетілдіруге 
қосқан үлесін ескере отырып және 
есімін мәңгі есте қалдыру мақса-
тында 2014 жылғы 9 желтоқсанда 
Үкіметтің №1287 қаулысымен 
ІІМ-нің Қостанай Академиясына 
Ш ы р а қ б е к  Қ а б ы л б а й ұ л ы 
Қабылбаевтың құрметті есімі 
берілді.

Шырақбек Қабылбаев 1908 жылы 
Семей облысы, Абралы ауданында 
дүниеге келген. 1931 жылы Семей 
педагогикалық колледжін бітірген. 
Екі рет министр болған азамат. 
1954 жылы Қазақстанның Орталық 
комитетінің коммунистік партия-
сының шешімі бойынша Ішкі істер 
министрі болып тағайындалды. 
Осы қызметте 1959 жылға дейін 
қызмет еткен ол 1967 жылдың 12 
сәуірінде екінші рет Қаз КСР-і 
Ішкі істер министрі болып тағай-
ындалды. Көп кешікпей оған Ішкі 
қызметтің генерал-лейтенант 
атағы берілді. Бұл сол кездегі 
республика Ішкі істер министріне 
берілген ең алғашқы жоғарғы атақ 
болатын. 

Одан бөлек, Ш. Қабылбаев Ең-
бек Қызыл Ту орденімен, Ленин 
орденімен,  «Қызыл жұлдыз» 

орденімен, Қазақ КСР-і Жоғарғы 
Кеңесінің Құрмет грамотасымен, 
КСРО ІІМ Құрмет грамотасымен, 
«КСРО Қарулы күштеріне – 40 
жыл», «1941-1945 жж. Ұлы Отан 
соғысындағы қажырлы еңбегі 
үшін», І, ІІ, ІІІ дәрежелі «Мінсіз 
қ ы з м е т і  ү ш і н » ,  « Т ы ң  ж е р д і 
игергені үшін» медальдарымен, 
«Советтік милицияға – 50 жыл», 
«В.И. Лениннің туғанына – 100 
жыл» мерейтойлық медальда-
рымен, «КСРО Мемлекет шека-
расын күзетуде ерекшелігі үшін»,  
«КСРО Қарулы күштеріне – 10 
жыл», «Қоғамдық тәртіпті күзету 
бойынша ерекше қызметі үшін» 
медальдарымен марапатталған. 
Мұражайда тұрған бұл жәді-
герлердің қай-қайсысының да 
еліміздің тарихы үшін, жас ұрпақ 
тәрбиесі үшін қосар үлесі орасан.

Академия музейіндегі келесі 
экспозиция Қостанай заң институ-
тының бірінші бастығы, ІІМ еңбегі 
сіңірген қызметкері, Халықаралық 

Ақпараттандыру Академиясының 
академигі, құқықтану доценті, 
ішкі  қызмет генерал-майоры 
Талап Қабденовке арналған. Оның 
әскери қызмет жолындағы бой 
түзеуі, табандылығы, сондай-ақ, 
үлкен өмірлік тәжірибесі және 
ұйымшылдық қабілеті мен көпте-
ген басқа да қасиеттері – осын-

да білім алып жатқан келешек 
құқық қорғау органдарының 
қызметкерлеріне үлгі  болып 
табылады. 

Талап Қабденұлы қызмет еткен 
жылдары институтта негізгі және 
қосымша мектеп ғимараттары салы-
нып, көптеген факультеттер құрыл-
ды, оқу аудиториялары жабдықтал-
ды. 1000 тыңдаушыларға арналған 
асхана, медициналық бөлім, монша, 
әскери-дала лагері, институттың 
типографиясы ашылды. 

1 9 9 7  ж ы л д ы ң  1  н а у р ы з ы н -
да Президент қаулысымен ІІМ 
Қостанай жоғарғы мектебіне оқу 
орнының Туы тапсырылды. Ол 
– милицияның ар-намысының, 
ерлігінің және даңқының символы. 

Бір сөзбен айтқанда, академия 
мұражайынан оқу ордасының 
негізі  қаланған 1971 жылдан 
бергі естеліктерді табуға болады. 
Мұндағы жәдігерлер бір жүйеге 
түсірілген фотосуреттердің, сый-
лықтардың және кубоктардың 

жинағы болып табылады, сонымен 
қатар, Академияның Құрметті 
қонақтарының  кітабы мен оқу 
орнының үздік курсанттарының 
фотосуреттері орналастырылған 
Алтын кітабы бар.

Нұр-Сұлтан – 
Қостанай – Нұр-Сұлтан,

суреттерді түсірген автор

Елбасының қолтаңбасы

Елімізде 1 желтоқсанда жыл сайын Қазақстан Республикасының 
Тұңғыш Президенті күні аталып өтеді. 2011 жылдан бастау 
алған бұл мемлекеттік мереке – Елбасымыз Нұрсұлтан Әбішұлы 
Назарбаевтың мемлекет алдындағы жетістіктерін тану мақсатымен 
ұйымдастырылған.

1 ЖЕЛТОҚСАН –  ТҰҢҒЫШ ПРЕЗИДЕНТ КҮНІ

Айып ИМАНҒАЗИЕВ, 
Алматы қаласы

Шараға ішкі істер органдары-
ның ардагерлері, курсанттардың 
ата-аналары қатысты.  

А т а л ғ а н  Ж о л  к а р т а с ы н ы ң 
негізгі  бағыттарының бірі  – 
І І М - н і ң  в е д о м с т в о л ы қ  б і л і м 
беру ұйымдарын халықаралық 
с т а н д а р т т а р ғ а  с ә й к е с  қ а й т а 
р е ф о р м а л а у .  В е д о м с т в о л ы қ 
білім беруді оңтайландыру – 
оларды заманауи форматтарға 
сәйкестендіру, қоғам тарапынан 

полицияның қызмет сапасына 
қойылатын талаптарды ескеру 
арқылы жүргізілді.

І ІМ М. Есболатов атындағы 
Алматы Академиясы – зама-
науи форматқа сәйкес арнайы 
бастапқы даярлық курсында 
т ы ң д а у ш ы л а р д ы  о қ ы т у д ы 
бастаған алғашқы оқу орны. 
Салтанатты шарада сөз сөйлеген 
академия бастығының орын-
басары,  полиция полковнигі 
Жанат Ділбарханова бастапқы 
даярлық курсын бітірушілерге 
Қазақстан Республикасының 

өркендеуі жолында заңдылық 
пен тәртіпті қатаң сақтап, аза-
маттардың бостандықтары мен 
конституциялық құқықтарын 
жоғары деңгейде қорғап, аянбай 
еңбек етіп, кәсіби білікті маман 
болуды тіледі. 

Сондай-ақ, отставкадағы поли-
ция полковнигі Талғат Бапанов 
пен жедел іздестіру тактикасы 
ж ә н е  а р н а й ы  т е х н и к а  к а ф е -
драсының бастығы,  полиция 
полковнигі Естай Әблезов  та 
түлектерге  бәсекеге қабілетті 
маман иесі болуды тілеп, серти-
фикаттар тапсырды.

Өз кезегінде Арнайы бастапқы 
даярлық курсының тыңдаушы-
сы Еламан Капасов академия 
басшылығы мен профессорлық 
оқытушылар құрамына тыңдау-
шылар атынан алғыс білдірді. 

Академияның алғашқы қарлығаштары
ІІМ М. Есболатов атындағы Алматы Академиясында 2019-2021 жылдарға 

арналған ішкі істер органдарын жаңғырту жөніндегі Жол картасын іске 
асыру аясында алғаш рет 6 айлық арнайы бастапқы дайындық курсын 
жаңа форматта тәмамдаған мамандарға салтанатты түрде куәлік 
(сертификат) берілді. 

СЕРТИФИКАТ

Қ. ТАСБОЛАТОВ,
Ақмола облысы

Солардың бірі – Ақмола облы-
сы Мамандандырылған күзет 
қызметі басқармасының №2 
полиция батальонының қыз-
меткері, полиция аға сержанты 
Асқар Нұғманов.

Қазан айының 28-і күні таңғы 
сағат 06:30 шамасында Дамса 
ауылының Ерлік көшесіндегі 
көпқабатты үйлердің бірінен 
өрт шығады. Асқар көршілерінің 

шулаған дауысынан 
о я н ы п ,  д а л а ғ а 
шығады. Ол пәтер-
лердің бірінде өрт 
б о л ы п  ж а т қ а н ы н 
көреді де, дереу өрт 
сөндіру қызметіне 
хабарлап, артынша 
тұрғындармен бірге 
көршілес пәтерлер-
дегі  тұрғындарды 
құтқаруға кіріседі. 
Өзі бірден өрт болып 
жатқан пәтерге бет-
тейді. 

Бұл кез өрт өршіп, 
« т і л с і з  ж а у д ы ң » 
қаупі арта түскен еді. 
Соған қарамастан 
полиция аға сержан-

ты өрттің ортасынан 6 адамды 
құтқарып алып шықты. Олардың 
екеуі ересек адам болса, төртеуі 
балалар еді. 

Мұндай бейбіт күндегі ерлік 
қандай да құрметке лайық әрі 
жастарға үлгі. Пәтер иелері мен 
көршілері полиция аға сержанты 
Асқар Нұғмановқа өрт сөн-
дірушілерге хабар беріп, құтқару 
жұмыстарына белсенді түрде 
атсалысқаны үшін шын көңілден 
үлкен алғыстарын білдірді.

Алты адамды құтқарған 
аға сержант

Қазіргі бейбіт күнде тосын оқиғаларда тосылып қалмай, шұғыл 
шешім қабылдап, өзгелердің өмірін құтқарып, ерлігімен елге 
танылып, қызметтік борышы мен адамгершілігін танытып жүрген 
ерлеріміз қаншама.

БЕЙБІТ КҮННІҢ БАТЫРЫ

Индира 
АХМЕТОВА

Соңғы климаттық өзгерістер 
с а л д а р ы н а н  ә л е м  е л д е р і н д е 
жылына жүздеген ауыр және 
о р т а ш а  к л и м а т т ы қ  т ө т е н ш е 
жағдайлар орын алады. Бұл тех-
ногендік сипаттағы зілзалалар 
ескертпестен келіп, мыңдаған, 
м и л л и о н д а ғ а н  ж а н д а р д ы ң 
жанын құрбан етуде. 2002 жылы 
Йоханнесбургте өткен тұрақты 
даму жөніндегі Бүкіләлемдік сам-
митте әлем елдерінің ядролық, 
технологиялық прогрестің аса 
жылдамдықпен даму салдарынан 
табиғи құбылыстардың 70 пай-
ызы жоғалу қаупінде тұр деп 
жар салған болатын. Бұл өзекті 
мәселе әлем елдерінің әлі күнге 
дейін күн тәртібінен түскен емес. 

Тек 2019 жылғы үш айда респу-
бликамыздың өртке қарсы қыз-
мет бөлімшелері дабыл бойынша 
7 804 шақыруға барған, ол был-
тырғы жылдың ұқсас кезеңімен 
салыстырғанда 0,46% көп екен. 

Өрттерді сөндіру және апат-
т ы қ - қ ұ т қ а р у  ж ұ м ы с т а р ы н 
жүргізу барысында 1 674 адам 
құтқарылды және 5 121 эвакуа-
цияланды.  Бұл көрсеткіштің өзі 

еліміздегі техногендік сипат-
тағы төтенше жағдайлардың 
а д а м  ө м і р і н е  т и г і з е р  қ а у п і н 
дәлелдей түсуде. Қазіргі әлем 
ғалымдары арасында табиғатты 
қорғау мақсатында күн және су 
энергиясы арқылы жылу тара-
ту, электр энергиясын қолдану 
мәселелері кеңінен талқылану-
да. Осы мақсатта Нұр-Сұлтан 
қаласында әйгілі ЭКСПО-2017 
шарасына әлемнің 52 мемлекеті-
нен көптеген ғалымдар келіп 
қатысқан еді. Қазақстан да 2050 
стратегиясында 2011 жылдан 
бастап «жасыл экономика» атты 
табиғи капиталды пайдалану 
бағдарламасын жүзеге асырып 
келеді. 

Мұның барлығы әлемдегі және 
еліміздегі төтенше жағдайлар-
дың алдын алу үшін жасалып 
жатқан игі шаралардың баста-
масы. Еліміз бойынша биылғы 
к ө к т е м г і  с у  т а с қ ы н д а р ы н ы ң 
алдын алу шаралары бойынша 
ауқымды «Көктем-2019» жылғы 
командалық-штабтық респуб-
л и к а л ы қ  о қ у  ж а т т ы ғ у  ө т к е н 
болатын. Оған еліміз бойынша 
Ішкі істер министрлігіне қарасты 
төтенш е жағдайлардың бар-
лық құрылымдық бөлімшелері 
қатысты. 

« Д а б ы л - 1 0 0 1 »  ж ә н е 
« Б а р ы с - 2 0 0 2 »  д а у ы л д ы 
оқу-жаттығулары барысында 
«Қазавтожол» ұйымымен бір-
лесіп 472 су тасқыны қаупі бар 
аймақта жұмыстар жүргізілді. 

О қ у - ж а т т ы ғ у ғ а  3 4  ә у е 
күштерінің ұшақтары жұмылды-
рылып, 309 жолдағы тамақтан-
дыру пункті, 308 азық-түлікпен 
қамтамасыз ету орталықтары 
дайындық барысын көрсетті. 
Жеке кәсіпкерлермен 1 мыңнан 
аса келісімшарттарға қол қой-
ылды. 193 шақырымға созылған 
бұзылып кету қаупі бар дамбы-
лар жөнделді. Сонымен қатар, 
5 мыңнан астам адам жұмылды-
рылған іс-шарада Омбы, Түмен 
облысының құтқарушылары да 
атсалысты.  

Ж а л п ы  а л ғ а н д а  а т а л м ы ш 
іс-шара төтенше жағдайлардың 
дайындық барысы мен халықты 
түрлі зауалдардан құтқару бары-

сындағы жұмыстардың нақты 
қорытындысын шығарып берді 
десек артық айтқандық болмас. 

Көп жағдайда төтенше жағдай 
а з а м а т т а р д ы ң  қ а у і п с і з д і к т і 
с а қ т а м а у ы н а н   д а  б о л а д ы . 
Мысалға алсақ, үй ішінде темекі 
т а р т у ,  п е ш к е ,  т а ғ ы  д а  б а с қ а 
ө р т  қ а у п і  б а р  қ ұ р ы л ғ ы л а р ғ а 
немқұрайлы қарау салдарынан 
өрт туындайды. Бұл да қазіргі 
қоғамдағы диагнозы қойылмаған 
дерттің бірі. Мыңдаған адам осы 
немқұрайлық салдарынан не өзі, 
не өзгелерді жазым етуде. 

Сала қызметкерлері  төтен-
ше жағдайлардың алдын алу 
м а қ с а т ы н д а  ү й - ү й д і  а р а л а п 
т ү с і н д і р у  ж ұ м ы с т а р ы н  ж ү р -
гізуде. Ақпараттық-насихаттық 
ж ұ м ы с  т а  а у қ ы м д ы  т ү р д е 
өтіп тұрады.  Қазірдің өзінде 
елімізде төтенше жағдайлардан 
құтқарушы мамандарды дай-
ындау жұмыстарын да дұрыс 

жолға қойған.  Мысалға алар 
болсақ, Көкшетау техникалық 
институты, азаматтық қорғаныс 
колледжі жылына мыңға жуық 
мамандарды дайындап шығаруда. 
Жалпы алғанда әрқайсымыздың 
өміріміз Жаратқанның қолында 
дегенімізбен, қолдан жасап алған 
кенеттен келген өлімге өзіміз 
себепкер болатын сияқтымыз. 

Ж ү з д е г е н  а з а м а т  т ө т е н ш е 
жағдайлар уақытында азаматтық 
белсенділік танытып, көптеген 
азаматтарды өлімнен құтқарған 
о қ и ғ а л а р ы  ж и і  к е з д е с е д і . 
Мысалға алар болсақ, Ресей елін-
де өртеніп жатқан автобустан 48 
адамды құтқарып қалған қазақ 
жігітінің есімі әлемдік әлеумет-
тік желілерде кеңінен танылған 
еді.  Демек, әрбір саналы азамат 
төтеннен келер қауіптің алдын 
алуға атсалысып, дер кезінде 
шара қолдануға жұмыла кіріскені 
абзал болары сөзсіз. 

Диагнозы 
қойылмаған дерт

Төтенше жағдайлардың алдын алу – адамзаттың қауіпсіздігі 
үшін қоғамның түрлі қауіп-қатерден сақтануы. Ол пайда болу 
себептеріне қарай табиғи сипаттағы және техногендік сипаттағы 
төтенше жағдайларға бөлінеді

ПРОФИЛАКТИКА

Индира 
МЕЙІРБЕКҚЫЗЫ

Сондықтан да болар, еліміз 
суицид көрсеткіші  бойынша 
д ү н и е ж ү з і  е л д е р і н і ң  н е б і р 
алпауыт мемлекеттерін басып 
о з ы п ,  а л д ы ң ғ ы  о р ы н д а р д а н 
көрінуде.

Ресми статистикаға сүйенсек, 
2019 жылдың 10 айында елімізде 
3250 суицид фактісі орын алған 
(2018 жылмен салыстырғанда 9,1%-
ға артқан), оның ішінде 2541-і ер 
азаматтар, 666-сы – әйелдер, 138-і 
– 18 жасқа дейінгі жасөспірімдер,                           
сондай-ақ, 3938 суицид жасауға 
әрекет тіркелсе (2018 жылмен 
салыстырғанда 12,4%-ға артқан), 
оның 2240-ы – ер азаматтар, 
1629-ы – әйелдер,  282-с і  – 
жасөспірімдер.

Негізінен, жыл басынан бері суи-
цид фактілері Шығыс Қазақстан 
(359), Алматы (322), Қостанай (250), 
Қарағанды (247) облыстарында жиі 
орын алып отыр.

Бүгінгі таңда, әсіресе, жастар 
мен жеткіншектердің арасындағы 
суицид фактілері өршіп келеді. 
Әрине, ойланарлық жағдай. Бұл 
жаман дертті тоқтатудың қандай 
жолдары бар, не істеу керек, себебі 
неде деген сауалдар әрқайсы-
мыздың көкірегімізден, санамыз-
дан кетпей тұр.   

Қуантарлығы, мемлекет тара-
пынан да бұл салаға лайықты көңіл 
бөлініп, қаржылық қолдау жаса-
луда. Қазір білім ошақтарында 
арнайы психолог штаты ашылып, 
мектеп бағдарламаларында психо-
логия тақырыбы бойынша дәрістер 
енгізіле бастады.

Зерттеу жасаған ғалымдардың 
пікірі бойынша, суицидтің үш 

түрі бар екен. Оның біріншісі – 
шынайы суицид. Мұндай жағдай-
да адам өмірден түңіледі, үнемі 
көңілсіз жүреді. Өмір сүрудің 
мән-маңызын жоғалтады. Ақыры 
өзіне-өзі қол жұмсауға бел бай-
лайды. 

Екіншісі – жариялы суицид. 
Әдетте, мұндай жолды таңдағандар 
өлместен бұрын өлгісі келетінді-
гіне өзгелердің назарын барынша 
аударуға бейім тұрады. Мәселен, 
біреумен ренжіссе болғаны, қолы-
на суық қару немесе арқан-жіп 
ала жүгіріп, «өлем» деп өзгелерді 
қорқытқысы келетіндер осы топқа 
жатады. 

Ал үшінші бір түрі – жасырын, 
яғни құпия суицид. Бұған барған-
дар өзіне-өзі қол жұмсаудың жақ-
сы еместігін, абырой әпермейтінін 
жақсы түсінеді. Алайда, оларға 
тірлікте кездескен қиындықтан 
шығатын жол жоқ болып көрінеді. 
Бұған көпшілігінде нашақорлар 
мен ішімдікке салынып кеткендер 
дайын тұрады. 

Зерттеулер нәтижесі бойынша 
суицидтің мынадай себептерін 
айрықша бөліп айтуға болады: қиын 
жағдайға тап болып, ал одан шығар 
жолдың, яғни болашақтың жоқты-
ғына көзі жеткен адамдардың өзін-
өзі өлтіруі (226 жағдай), қаржының 
жоқтығы, қарызға батуы, несиені 
төлей алмауы (136), жазылмайтын 
ауруға ұшырағанын білу (122), 
бақытсыз махаббаттың зардабы, 
отбасынан, балаларынан ажырауы 
(98), жеке өмірде, қызметте, қоғамда 
әділетсіздіктен зардап шегу, жақын 
адамдардың опасыздығы, сатқын-
дығы (123), аяқ астынан пайда болған 
қиыншылық, басқа адамдардың 
қорлығы және т.б.

Осы аталған себептердің бар-
лығы да адамның болмысына, 

қадір-қасиетіне, ар-намысына 
үлкен рухани залал келтіретіні 
сөзсіз. Сондықтан қазіргі заңнама-
да өзін-өзі өлтіруге дейін жеткізу 
бойынша жазалаудың түрлері бел-
гіленген.

Қылмыстық кодексте «Өзiн-
өзi өлтіруге дейін жеткізу» деген 
арнайы 105-бап қарастырылған. 
Бұл бап бойынша жәбiрленушiнi 
қорқыту, оған қатыгездікпен қарау 
немесе оның адами қадір-қаси-
етін үнемі қорлау арқылы адамды 
өзiн-өзi өлтіруге дейін немесе 
өзiн-өзi өлтіруге баруға дейін жет-
кізу әрекеті үшін үш жылға дейiнгi 
мерзімге бас бостандығын шектеу 
не сол мерзімге бас бостандығынан 
айыру жазасы белгіленген. Осы 
баптың 2 және 3-тармақтарымен 
жазаның қаталдау түрлері қолда-
нылатын негіздері айқындалған.

Қазіргі экономикалық даму мен 
ақпараттандырудың заманында, 
бір сөзбен айтқанда жаһандану 
заманында адамдардың психо-
логиясы, түйсігі, санасы күрделі 
өзгерістерге ұшырауда. Адамдар 
өмірдің, тағдырдың талқысы-
н а  қ а р с ы  т ұ р у ғ а  д ә р м е н с і з . 
Қиыншылықтан шығатын жол 
іздеудің орнына, адамдар рухани 
құлдыраудың құлы болып, өмірімен 
қош айтысуда.

Қазақ халқы қай кезде де өз 
ұрпағын тек қазақы тәрбиемен, 
атаның сөзімен, ақылдың дана-
лығымен тәрбиелеген. Баланың 
бойындағы барлық адами қасиеті 
ана сүтімен дарыған. Ата-ананың 
бала тәрбиесіне ықпалы күшті 
болатын. Қандай да бір отбасына 
қиындық келген кезде көпшілік 
болып жұмылып, оны жеңетін жол 
тауып, не мәселе болса да бірлесіп 
шешіп отырған.

Қазіргі уақытта еліміздің, халқы-
мыздың жағдайы жақсы, эконо-
микасы, әлеуеті дамыған басқа 
елдерден көш ілгері берекелі елде 
тұрып жатырмыз. Ең бастысы, 
қабырғамыз бүтін, малымыз аман, 
басымыз сау.

Әрбір азаматқа немен айналы-
самын, қай саланы меңгеремін, 
қандай оқу оқимын деп ниет 
білдіргендерге мемлекет тара-
пынан барлық жағдай жасалған. 
Жастарымыз шетелде оқып, білім 
алып, ел дамуына өз үлесін қосып 
жатыр, қаншама жастарымыз жас 
болса да жауапты жұмыстарды 
абыроймен атқарып жүр.        

Республика бойынша былтыр 
өткізілген «100 жаңа есім» жоба-
сы республика жұртшылығына, 
жастарға үлкен бағыт-бағдар 
берді, сабақ болды. Бұл жоба ең 
бастысы, алдына белгілі бір мақсат 
қойған әрбір азамат өз білімінің, 
ерік-жігерінің, талпынысының 
арқасында кез келген жетістікке 
жете алатынын дәлелдеді.

Өкінішке орай, көптеген жаста-
рымыз алға ұмтылудың орнына, 
нәпсінің жетегінде кетіп жатыр. 
Қоғамда да, отбасында да әрбір 
адамның орны бөлек. Бәрі де тіке-
лей тәрбиеге байланысты. Ешкім 
баласын жаман болсын демейтін 
шығар. Сондықтан барлық нәрсе 
отбасындағы тәрбиеге, ата-анаға 
тікелей қатысты, ал қоғам, жүр-
ген орта, мектеп, ұстаздар, басқа 

мемлекеттік органдар ата-ананың 
негізгі көмекшілері болулары тиіс. 

Осы бағытта орын алған пробле-
маға көз жұмып қарамай, қоғам 
болып қолға алу қажет. Суицид 
деген ауыр дертті өмірімізден 
аластатуымыз керек.

Әрбір адамның өмірі ең бірінші 
кезекте өзі үшін маңызды және 
ешкімде өз бетінше өз өмірін үзуге 
адами қақы жоқ. Қандай бір қиын-
дық тап келсе де, өз өмірін қию 
арқылы мәселе шешілмейді. Кез 
келген мәселенің шешімі бар, ал 
адамға өмір бір-ақ рет беріледі. 

Адасып жүрген жастарымыз-
дың санасын өзгертуге, жаман 
ойлардан арылтуға, дұрыс жолды 
таңдауына бәріміздің қажырлы 
да бірлескен іс-әрекетіміз қажет.  
Жауапкершілік бәрімізге бірдей 
әрі ортақ. Ата-ана өз баласы үшін 
жауапты, мұғалім-ұстаздардың да, 
қоғамның да жауапкершілігі олар-
дың құзыреті шегінде белгіленген.

Сондықтан әзірге суицид тақы-
рыбы қоғамдағы маңызды мәсе-
лелердің бірі болып қала береді, 
алдағы уақытта тек қана қоғам 
болып жұмыла кірісіп, бұл дертті 
жеңеміз деген сенімдеміз.  

Суицидтің үш түрі
Қазақ халқының тарихын зерттеп, үңіліп қарайтын болсақ, 

«суицид» деген сөздің болмағаны белгілі. Адамдардың өзіне-өзі 
қол жұмсау жағдайлары бірен-саран орын алған шығар, ал қазіргі 
жағдайда мұндай фактілер күнделікті жағдайға айналып бара 
жатқандай. Тіптен етіміз де үйреніп кеткендей.

ӨЗЕКТІ

коллаж Қайсар ЗАКИРАЕВТІКІ

коллаж Қайсар ЗАКИРАЕВТІКІ



№ 93 (3970), четверг, 19.12.20136 е-mail: nastraje@mail.ru№88 (4542), бейсенбі, 28.11.2019 е-mail: sakshy@mediaovd.kz SAQSHYSAQSHY

–  А с с а л а у м а ғ а л е й к ү м , 
ақсақал! Сексенге толған мерей-
л і  ж а с ы ң ы з  қ ұ т т ы  б о л с ы н ! 
Оқырмандарымызға өзіңіз, қыз-
мет жолыңыз, отбасыңыз туралы 
әңгімелеп бересіз бе? 

– Мен 1939 жылғы зобалаң 
заманда дүниеге келіппін. Еңбек 
жолымды 1961 жылы сол кездегі 
Андреевка ауданының полиция 
бөлімшесінде тергеуші болып 
бастадым. Құқық қорғау саласында 
аттай 20 жыл қызмет атқарып, 1985 
жылы зейнетке шықтым.

Құдайға шүкір, қазіргі уақытта 4 
баламнан 12 немере мен 2 шөбере 
сүйдім. «Әке көрген оқ жонар» 
демекші, бір ұлым Ауған жерін-
дегі әскери борышын атқарып 
келген соң, Алматы қаласының 
полициясында қызмет атқарды. 
Қазіргі уақытта бір немеремнің 
Талдықорған қаласының Полиция 
басқармасында тергеуші болып, 
ата жолын жалғағанын мақтаныш 
тұтамын. 

– Қапар аға, енді қылмысты ашу 
барысындағы ерекше бір оқиға 
туралы айта отырсаңыз? 

– 1967 жылы ауданда мал ұрлығы 
көбейіп, ел іші дүрлігісіп кетті. Екі 
ай бойы қазіргі Алакөл ауданы мен 
жақын аудандарда іздестіру жұ-
мыстарын жүргіздім. Нәтижесінде 
мал ұрлығына қатысы бар деген 
күдікке ілінген 4 адамды ұстадым. 
Күдіктілердің қорасынан ұрланған 
50 шақты жылқыны тәркіледік. 
Сөйтіп, елдің ақ-адал бағып-өсіріп 
отырған қаншама малын өздеріне 
бұйыртып, алғыстарын алдық. 

Басқа да мыңдаған тәртіпсіздікті 
тоқтатуға атсалыстық, қаншама 
қылмыскерлерді тұтқындадық. 
Былайша айтқанда, отпен алыстық 
қой, шырағым. Ол үшін өкінбеймін 
де. Өйткені, бұл өзіміздің армандап, 
сүйіп таңдаған жұмысымыз болды. 
Қазір ғой, екінің бірі полиция 
қатарына қаңбақтай қаңғалақтап 
жүріп, кездейсоқ келіп жатады. 

– Ендеше сұхбатымызды осы 
бүгінгі тәртіп сақшылары туралы 
өрбітсек. 

– Сөзімді жалғастырсам, ішкі 
істер органдарында кездейсоқтық 
деген болмауы керек.  Бұл – 
халықтың тағдыры, тыныштығы 
үшін басыңмен, жаныңмен жауап 
беретін жер. Сол үшін бұл салаға 
әуелден ниет қылып, сосын ойла-
нып-толғанып барып келгенің жөн.  

Неге полиция қызметкерлеріне 
қатысты көптеген сын айтылады? 
Қайда қарасаңыз да, қаланың, 
ауылдың қақ ортасында қаншама 
қыршыннан қиылған жастардың 
өмірі, осы сынды көптеген келеңсіз 
оқиғалар көбейіп кетті. Тіпті поли-
ция қызметкерлерінің бір-біріне 
оқ атып жатқанын да естіп жатыр 
мына құлағымыз. Мен бұған қатты 
қиналамын, ұяламын. 

Әрине, «бір құмалақ бір қарын 
майды шірітеді» демекші, бүгінгі 
полицияның бәрін бірдей жаман 
деуге болмайды. Олай деп тон пішу 
– әділетсіздік. Біз полиция қыз-
метінің жақсы жағын да көбірек 
айтуымыз керек. Мен «Saqshy» 
газетін, «Полиция.kz» журналын 
оқығанда, полиция қызметкер-

лерінің жанкештілігіне риза бола-
мын, олардың қаншама суицидке 
барғалы жатқан жастарымызды 
аман алып қалғаны, қаншама қыл-
мыстың алдын алғандары туралы 
оқығанымда көзіме еріксіз жас 
келеді. Бізге осындай полиция 
керек!   

Тәртіп сақшылары алдымен 
адамдардың құқын қорғауы, 
қылмыспен, оның алдын алумен 
күрес жүргізуі керек. Қылмыстың 
«барометрі» қарапайым халықтың 
әлеуметтік жағдайына байланыс-
ты болады. Елде әділдік болмай, 
қымбатшылық пен жұмыссыз-
дық жайлағанда қылмыс өрши-
ді. Керісінше болғанда қылмыс 
азаяды. Сондықтан да ел-елде, 
жер-жерде көптеген жұмыс орын-
дары ашылып жатыр.

Осы сұхбатты пайдалана оты-
рып, бүгінгі Ішкі істер министріне 
өз ришалығымды да білдіре кет-
сем деймін. Күнде теледидардан 
көріп, газеттерден оқып жатыр-
мыз. Қаншама әділдік іздеген 
ж а н д а р д ы ң  м ұ ң - м ұ қ т а ж ы н а 
құлақ түріп, оларды ай сайын, 
апта сайын қабылдап, мәселелерін 
шешуге жан-тәнімен атсалысуда. 
Халықпен ашық жұмыс істеу деген 
осындай болу керек. 

– Бұрынғы кеңестік заманда 
«милиция – менің қорғаным» 
деген санаға сіңген ұғым болатын, 
ал енді қазір көпшілік «полиция – 
менің қорғаным» деп айта ала ма? 
Айта алуы үшін не істеу керек деп 
ойлайсыз?

–  И ә ,  к ү н і  к е ш е г е  д е й і н 
милицияны бүкіл халық ерекше 
құрмет тұтқандықтан, әрбір жас 
бала өскенде милиционер болуды 
армандайтын. Ал бүгінгі таңда 
ел аузы полицияны қарапайым 
халықтың қорғаушысынан гөрі, 
«қорлаушысына» айналды деген 
сөзді де айтып қалып жатады. Бірақ, 
бұлай көпке топырақ шашуға бол-
майды. Менің айтарым, көшеде 

кетіп бара жатқан қарапайым 
адамға жұдырығын ала жүгіріп, 
дене жарақатын салған, тіпті, бір-
бірімен тапанша кезесіп жатқан 
полиция қызметкерлері жөнінде 
де естіп-көріп жатамыз. Ал бұл 
қарапайым халық тарапынан поли-
ция қызметкерлеріне деген сенімді 
азайта түсетіні белгілі. Олай болса, 
әрбір тәртіп сақшысын жұмысқа 
аларда қатаң талап керек, олар-
ды тиісті сынақтан өткізу, яғни 
аттестаттау керек! 

Нақты айтқанда, құқық қорғау 
саласында жүрген азаматтардың 
біліктілігі, білімділігі, кәсібилігі 
ауадай қажет. Сондықтан сапа-
лы іріктеудің мақсаты – құқық 
қорғау жүйесі қызметкерлерінің 
кәсіби дайындық деңгейін және 
олардың қазіргі заманғы талап-
тарға сәйкестігін анықтау, орган-
дарды моральдық-адамгершілік 
қасиеттері төмен және жемқорлық 
әрекеті арқылы жалпы мемле-
кеттің беделін түсiретін біліксіз 
қызметкерлерден тазарту. Сондай-
ақ, «полицей» деген құрметті атқа 
кір келтірген, жемқорлық және 
басқа қылмысы үшін қызметтен 
қуылған полиция қызметкерлері 
құқық қорғау органдары қатарына 
ешқашан қайтып оралмауы тиіс. Ал 
полиция қызметкерлері арасында 
өнегелі ерлігімен көзге түскен 
бүгінгі күннің батырларының ерлі-
гін насихаттап, халыққа кеңінен 
танытса, нұр үстіне нұр болар еді. 
Сонымен бірге, әрбір полиция 
қызметкерінің денсаулығы – 
құрыштай, рухы –  қылыштай 
болуы шарт. 

– Алдымызда Тұңғыш Президент 
күні,  одан кейін Тәуелсіздік 
күні келе жатыр, осыған орай 
бірауыз лебізіңізді де білдіре 
отырсаңыз. 

– Айтулы мерекемен барша 
қазақ елін шын жүрегіммен құт-
тықтаймын! Бір айда екі ерекше 
мерекемізді тойлауды нәсіп қылып-
ты Алла Тағаламыз. Тәуелсіздік 
күні құтты болсын! Тәуелсіздік 
– қасиетті бойтұмарымыз болса, 
оның негізін қалаған  Елбасымызды 
құрметтеу, оның мәртебесін артты-
ру – бүкіл халқымыздың құрмет-
телгені, мәртебесінің артқаны деп 
түсінгеніміз жөн. 

Қазақстанның құрылуы мен 
дамуындағы Ұлт көшбасшысының 
тарихи рөлі өте ерекше. Елбасы 
саясатымен жасалып жатқан 
реформалар мемлекетіміздің 
дамуына зор септігін тигізуде. 
Елбасымыздың сол салиқалы сая-
сатының нәтижесінде Тәуелсіз 
қазақ елі қалыптасып отыр. Осы 
егемендігіміз арқасында тарихы-
мыз түгенделіп, тіліміз, дініміз 
қайта оралып, мемлекетіміздің ұлт-
тық рәміздері қабылданды. Міне, 
Президентіміз әрқашан осын-
дай жарқын істердің шыңынан 
табылып отыр. Күнтізбемізге 
қызыл белгімен енетін бұл күн-
нің еліміз үшін орны әсте бөлек. 
Себебі, өзінің жеке мемлекеттік 
рәміздері бар Тәуелсіз еліміздің 
уығын қадап, шаңырағын көтеріп, 
іргесін берік бекіткен Тұңғыш 
П р е з и д е н т і м і з  Н ұ р с ұ л т а н 
Назарбаевтың халық алдында, 
мемлекет алдында еңбегі орасан 
зор екенін ешқайсымыздың да 
ойдан шығармағанымыз абзал. 
Тәуелсіздігіміз – тұғырлы, мемле-
кеттігіміз – ғұмырлы болсын дегім 
келеді.

– Салиқалы сұхбатыңызға 
рақмет! 

Сұхбаттасқан 
Бауыржан 
БЕРІКҰЛЫ

ÁRІPTES KELBETІ

Денсаулығы – құрыштай, 
рухы – қылыштай

Кешегі күні ел ішінде қанатты сөзге айналған «Милиция – менің 
қорғаным» деген қалтқысыз сенімнің жауапкершілігін арқалауға 
екінің бірі жүрегі дауалап тәуекел ете алмағаны анық. Сондай 
жауапты жұмысты мойымай мойнымен көтере білген, саналы 
ғұмырын ішкі істер органында қызмет етуге арнаған, елінің 
ерекше құрметіне ие болған Қапар Жапарғалиев 80 жасқа толып 
отыр. Сексеннің сеңгіріне шыққан милиция капитанының өмірлік 
ұстанымы – «адамдарға қолдан келгенше көмектесу, қайырымды 
болу». 

Рысхан ОРЫНҒОЖИНА, 
Шығыс Қазақстан облысы

Г ү л н а з  М ұ қ а т а й қ ы з ы н ы ң 
жан-дүниесіне үңілсеңіз, нағыз 
әйелге тән әдемілікпен қатар, 
ер азаматқа тән қайсарлық пен 
табандылыққа да тап боласыз. 
Сыртынан сүйсінген адам тал 
бойынан мін таба алмайтын осы 
бір әйелдің сырт келбеті ғана 
емес, өмір асулары да кез келген 
пенденің маңдайына жазыла бер-
мейтін биіктігімен ерекшеленеді. 

Гүлназ Мұқатайқызының ішкі 
істер органдарында сіңірген 
еңбегі де ерен. Енді оның осы 

салаға келу тарихын 
баяндамас бұрын өскен 
о р т а с ы м е н ,  т ә р б и е 
алған отбасымен, бала 
к е з д е г і  а р м а н ы м е н 
таныс болайық.

Әкесі Мұқатай ауылға 
сыйлы азамат болатын. 
С а н а л ы  ғ ұ м ы р ы н д а 
Семей облысы, Жарма 
ауданы, Қапан бұлақ 
кеңшарында бас инже-
нер қызметін атқарса, 
анасы Рысбүбі сол кең-
шарда қойма меңгеруші 
болған. Олардың отбасы 
қонақжай еді. Ауылға ат 

басын тірейтін беделді адамдар 
әрдайым Мұқатай ақсақалдың 
төрінен табылатын. Отбасында 
жеті ағайынды, Гүлназ солардың 
бесіншісі еді. Алдындағы екі апайы 
мен екі ағасына көмекші, кішкене 
сіңілісі Гүлшатқа қамқоршы бол-
ды. Қызметімен қоса, қонақтарын 
да келістіріп күтіп алып, жолымен 
шығарып салуға үлгеретін анасына 
қол ұшын беріп жүріп, кішкентай 
Гүлназ да үй шаруасына өте зерек 
бала болып өсті. «Істегенің маған 
жақсы, үйренгенің өзіңе жақсы» 
деген тәрбиемен өскені расында да 
көрініп-ақ тұр.

Бәрімізде тұлымымыз желпілдеп, 
ес біле бастаған кезден-ақ бола-
шақта кім болатынымыз жайлы 
армандағанымыз рас. Сондықтан да 
шығар, «Армансыз адам – қанатсыз 
құспен тең» деген сөз бала санамыз-
ға мықтап бекіп, қиял қанатымен 
әлемді шарлап жүретініміз. Гүлназ 
мектепте жүргенде-ақ желеңді 
дәрігер болуды армандайтын. 

1998 жылы мектеп бітірісімен 
Өскемен қаласындағы медици-
налық колледжге түсіп, оны 2001 
жылы үздік аяқтап, мейірбике 
ісі мамандығын алып шығады. 
Ары қарай өз мамандығымен 
жұмыс істемесе де, тағдыр оны 
тәртіп сақтау саласына алып 
келді. Ішкі істер органдарындағы 
ең алғашқы еңбек жолын 2001 
жылы Шығыс Қазақстан облысы 
бойынша ҚАЖД ОВ-156/21 меке-
месінде бақылаушылар қызметі 
бөлімінің тұрғын аймақ бойынша 
маман-бақылаушысы лауазы-
мынан бастады. 

Гүлназдың азуын айға білеген оқу 
орны – Қазақ мемлекеттік Заң уни-
верситетінің заң факультетіне сырт-
тай түсуіне, оны ойдағыдай бітіріп 
шығуына бастамашы болған алдын-
дағы апайлары мен ағалары еді. 

2009 жылдың наурыз айынан 
2012 жылдың қыркүйек айы ара-
лығында ОВ-156/21 мекемесінің 
тәртіп бөлімшесінің байланыс 
инженері лауазымында қызмет 
атқарса, 2012 жылдың қыркүйек 

айынан 2018 жылдың мамыр айы-
на дейін осы мекеменің жедел 
бөлімінің жедел уәкілі лауазымын-
да жұмыс істеді. 

2018 жылдың мамыр айынан 
бастап мекемедегі ең үлкен бақы-
лаушылар қызметі бөлімін басқа-
рып отыр. Қарамағында қырықтан 
аса қызметкер жұмыс істейді. 
Осы қызмет атқарған уақытында 
Гүлназ жас та болса өз практи-
калық тәжірибесімен бөлісуден, 
жастарға білгенін үйретуден шар-
шаған емес. 

2011-2012 жылдары Атырау қала-
сында жаңадан ашылған әйелдер 
түзеу мекемесіне жеке құрамға 
жұмыс бабын үйрету мақсатында 
тәжірибелік көмек көрсетуге де 
барып, өз тәжірибесімен бөліскен. 
Ол тәлімгер ретінде жас қызмет-
керлерге мамандығын меңгеруге 
көмек көрсетіп, лауазымдық мін-
детін түсіндіруге, өз мысалымен 
қызметтік міндеттер мен тапсыр-
маларды сапалы орындаудың 
практикалық тәсілдері мен әдіс-
терін көрсетуден шаршамайды. 
Кішіпейілдік пен ұқыптылық таны-
туға, тәкаппарлыққа жол бермеуге 
үйретеді. Жас маманның жігерлі, 
іскерлік және моральдық-адамгер-
шілік қасиеттерін, оның қызметке, 
ұжымға, азаматтарға қарым-қа-
тынасын, тұрмыстық жағдайын, 
әуестігін, бейімін, бос уақыттағы 
байланыстарын зерделеп, мәселе-
лерін шешуге көмектеседі. 

Ерен еңбегі үшін ҚАЖК-нен 
Қазақстан полициясының 25 
жылдығына орай кеуде  бел-
гісімен марапатталса, бірнеше 
мәрте ҚАЖК, ҚАЖД және мекеме 
бастығының құқығымен алғыс хат-
тармен марапатталған. Сонымен 
қатар, 2-ші және 3-ші дәрежелі 
«Ішкі істер органындағы мінсіз 
қызметі үшін» медальдарына ие.

Ал бүгінде қай салада болма-
сын жастардың атқарып отырған 
жұмысы мен жеткен жетістіктерін 
саралау, еліміздің ертеңіне сенім-
мен қарауға негіз болатындай. 
Осы салада Гүлназдың үлкен аға-
сы, әділет полковнигі Ғалымжан 
Мұқатайұлы Шығыс Қазақстан 
облысы бойынша ҚАЖ департа-
менті бастығының орынбасары 
лауазымында қызмет атқарса, 
а р т ы н а н  е р г е н  к і ш і  с і ң і л і с і 
Гүлшат та  ҚАЖД ОВ-156/21 
мекемесінде жедел бөлімінің 
жедел уәкілі лауазымында қызмет 
істейді.

Біз де жас та болса бас болған, 
ерен еңбек иесі, кәсіби біліктілік-
тің тәжірибеден тамыр тартып, 
уақыттың мөлшерімен өлшенетінін 
ескерсек, әділет майоры Гүлназ 
Мұқатайқызының қылмыстық 
атқару саласында қызмет атқарып 
келе жатқанына он сегіз жылдан 
асыпты. Ел үшін атқарып келе 
жатқан қиын да ауыртпалығы мол 
қызметінде оған тек биіктерден 
көріне берсін демекпіз. 

Офицерлер отбасы
Әйел адамның табиғатында қатар өрілетін нәзіктік пен сұлулық 

оның жаратылысының ерекшелігі екенін дәлелдеудің қажеті жоқ. Ал 
Жаратқан әйелге деген осы бір баға жетпес сыйына қайсарлық пен 
еңбекқорлықты қосып берсе, құба-құп. 

ДИНАСТИЯ

Қапар ЖАПАРҒАЛИЕВ:

АЙМАҚ

А. РЫМБЕКОВА, 
Қарағанды облысы

Көзімізде – жас, жүрегімізде 
– сағыныш болып, шоқ жұл-
дыздай жарқ етіп сөнген тәртіп 
сақшыларын айтар болсақ, 
олар – Жезқазған қаласы ПБ 
патрульдік полиция ротасы-
ның полицейлері, полиция аға 
сержанты Темірболат Шайхин, 
полиция сержанты Бауыржан 
Байболов, полиция аға сержан-
ты Думан Макишев, полиция 
сержанты Аслан Бейсенбаев, 
Жезқазған қаласы ІІБ табиғат-
ты қорғау полиция қызметінің 
полицейі, полиция сержанты 
Думан Бейсов.  

Турнирді салтанатты жағдай-
да ашқан Жезқазған қаласы 
ПБ бастығының орынбасары, 
полиция полковнигі Исатай 

Көшжанов қаза тапқан қызмет-
керлер туралы жылы сөздер 
айтып, олардың отбасыларына 
амандық тіледі.  

Футбол жарысында I орынды 
«Мамандандырылған күзет 
басқармасы» ММ қызметкер-
лері жеңіп алса, II орын Сәтбаев 
қаласының полиция бөлімінің 
ППР қызметкерлеріне бұйырды. 
III орынды өрт сөндіру қызметі 
иеленді. 

Одан әрі іс-шара 3000 метрге 
жүгіру сайысымен жалғасын 
тапты. Бұл сайыста I орынды 
«Мамандандырылған күзет 
басқармасы» ММ қызметкер-
лері,  II  орынды ЖҚАЖ, III 
орынды өрт сөндіру қызметінің 
қызметкерлері иеленді. 

Жеңіс тұғырына көтерілген 
командалар кубоктармен, бағалы 
сыйлықтармен марапатталды. 

Ер есімі – ел есінде
23-24 қарашада Жезқазған қаласының ПБ қызмет барысында 

қаза болған  полиция қызметкерлерін еске алу мақсатында фут-
болдан және 3000 метрге жүгіруден сайыс өткізді.

Нағима ӘШІМҚЫЗЫ, 
Қарағанды қаласы

Турнирге Қарағанды қала-
сы Полиция басқармасының 
және аумақтық полиция бөлі-
ністерінен құралған 17 команда 
қатысты.

Ш а р а н ы ң  ш ы м ы л д ы ғ ы н 
Қарағанды қаласының ПБ 
бастығының орынбасары, поли-
ция подполковнигі Қ. Зарубаев 
ашып, қатысушыларды Тұңғыш 
Президент күнімен құттықтап, 
алдағы жарыста жеңіп шығуға 
сәттілік тіледі. 

Жарысты өткізу тәртібімен 
т а н ы с т ы р ы л ғ а н н а н  к е й і н 
турнир басталды. Қарағанды 
қаласы Полиция басқармасы-
ның және аумақтық полиция 
бөліністерінің қызметкерлері 
өздерінің тек қызметте ғана 
емес, сонымен қатар, спортта да 
жоғарғы нәтижеге қол жеткізе 
алатындарын тағы бір мәрте 
дәлелдей білді.  

Екі күнге созылған турнир өз 
мәресіне жетіп, жеңімпаздар 
анықталды. Турнирдің нәти-
жесі бойынша командалық 
есепте 1-орынды Қарағанды 
қаласы ПБ патрулдік полиция 
полкі қанжығасына байласа, 
2-жүлделі орын Қарағанды 
қаласының ПБ Темір жол ПБ 
бұйырды, ал 3-жүлделі орынға 

Михайлов ПБ командасы табан 
тіреді.

Т у р н и р д і ң  ж а б ы л у  с а л -
танатында жеңімпаздарды 
Қарағанды облысы ПД бастығы-
ның орынбасары, полиция 
полковнигі Қайыркен Әлиев 
және Қарағанды қаласының ПБ 
бастығы, полиция полковнигі 
Думан Қожахметов құттықтап, 
1-ші және 2-ші орын алған 
командаларға теледидар, 3-ші 
орын алған командаға ноутбук 
сыйға тартты.

Облыстық ПД бастығының 
орынбасары, полиция полков-
нигі Қ. Әлиев бұндай спорттық 
шаралар ішкі істер органдары 
қызметкерлерінің спорттық 
деңгейін жоғарылатып, дене 
шынықтыруды жетілдіруге 
ықпал ететіндігін атап өтті. 

Бұл күні жеңілгендер болған 
жоқ. Турнирге қатысқан барлық 
командаға кубоктар, құрмет 
грамоталары және сыйлықтар 
тарту етілді. 

Мұндай спорттық іс-шара-
лар Қарағанды қаласы ішкі 
істер органдарында  дәстүрге 
айналған және бұл өз кезегінде 
командалық рухты жетілдіріп, 
құқық бұзушылық пен қоғам-
дық қауіпсіздікті қамтамасыз 
етуде айтарлықтай оң нәти-
желер беретінін атап өткіміз 
келеді.

Командалық 
рухты көтерді

Тұңғыш Президент күні мерекесі қарсаңында Қарағанды 
қаласы ПБ   ұйымдастыруымен ішкі істер органдары 
қызметкерлері арасында шағын футболдан жарыс өтті.  

ШАҒЫН ФУТБОЛ

Жарыстың мақсаты – қызмет-
керлердің спорттық шеберліктерін 
арттыру, сондай-ақ, олардың ара-
сында саламатты өмір салты мен 
спортты насихаттау.  

Шағын футболдан өткен жарыс 
түріне департамент аппаратының 
жедел және тергеу бөліністері, 
әкімшілік полиция мен жолау-
шылар пойыздарына ілесіп жүру 
батальоны, қосалқы қызмет бөлі-
ністерінен, сондай-ақ, Нұр-Сұлтан 
стансасындағы Желілік полиция 
басқармасы, Нұр-Сұлтан қаласы 
әуежайындағы Желілік полиция 
бөлімі мен департамент арда-

герлерінен құралған 6 команда 
қатысты.  

Өзара бәсекеге толы жарыс жоға-
ры деңгейде өтті. Әсіресе, көліктегі 
ішкі істер органдары ардагерлері 
өздерінің белсенділіктерін таныт-
ты. Әлі де болса ширақтығымен 
көзге түскен ардагер спортшылар 
саламатты өмір салтын насихаттау-
да өздерінен кейінгі ізбасарларына 
үлгі бола білді.   

Тартысқа толы ойын нәтиже-
сінде 1-орынды қосалқы қызмет-
терден құралған құрама жеңіп 
алса, 2-орынды әкімшілік полиция 
бөлінісінің командасы иеленді, ал 

3-орын жедел және тергеу бөлі-
ністері командасының еншісіне 
бұйырды.

«Үздік шабуылдаушы» номина-
циясы бойынша Криминалдық 
полиция басқармасы бастығының 
орынбасары Бауыржан Мұқанов, 
«Үздік қақпашы» номинациясы 
бойынша Арнайы және жұмыл-
дыру даярлық басқармасының 
инспекторы Қамбар Башкенов, 
«Үздік қорғаушы» аталымы бой-
ынша Жолаушылар пойыздарына 
ілесіп жүру батальонының инспек-
торы Жұмабек Шайхсламұлы 
марапатталды.

Жүлделі орындарға қол жеткізген 
барша командалар мен үздік ойын-
шыларға кубоктар, грамоталар 
және бағалы сыйлықтар берілді. 

Көліктегі ПД баспасөз қызметі

Тартысқа толы ойын
ШАҒЫН ФУТБОЛ

«Динамо» денешынықтыру-спорт қоғамының спорт кешенінде 
Көліктегі Полиция департаменті қызметкерлері және ІІО арда-
герлері арасында шағын футболдан жарыс өтті. Спорттық шара 
1 желтоқсан – Тұңғыш Президент күніне арналды. 

2 3  қ а р а ш а д а  Қ а ж ы м ұ қ а н 
Мұңайтпасов атындағы спорт 
залында Ішкі істер министрлі-
гі Төтенше жағдайлар комитеті 
Көкшетау техникалық институты 
бастығының кубогына арналған 
қазақ күресінен ІІІ дәстүрлі ашық 
чемпионат өтті. 

Жарысқа 135-ке жуық спортшы 
қатысты. Оның ішінде 85 спортшы 

спорт шеберлігіне үміткер және 10 
спортшы «Қазақ күресінен» спорт 
шебері. 

Ч е м п и о н а т т ы ң  б і р л е с к е н 
ұйымдастырушылары: Ақмола 
облысының денешынықтыру 
және спорт басқармасы, Ақмола 
облысының ішкі саясат басқар-
масы, азаматтық қорғау жоғары 
көпсалалы колледжі.

Бұл тартысты сайыста Нұр-
Сұлтан қаласы, Ақмола, Атырау, 
Солтүстік Қазақстан облыстары-
ның Төтенше жағдайлар департа-
менттері, Ұлттық қауіпсіздік коми-
тетінің Ақмола облысы бойынша 
департаменті, Ақмола облысының 
Полиция департаменті, Петропавл 
қаласындағы Ұлттық ұлан Әскери 
институты, «Қайрат», «КТИ», 
« Б у р а б а й » ,  « М е р г е н »  с п о р т 
кешендері, ұлттық спорт түрлері 
бойынша облыстық балалар және 
жасөспірімдер спорт мектебінің 
түлектерінен құралған командалар 
бақ сынады.

Нәтижесінде жалпыкоманда-
лық есепте 1-орынды ІІМ ТЖК 
Көкшетау техникалық инсти-
тутының командасы, 2-орынды 
Нұр-Сұлтан қаласы Төтенше 
жағдайлар департаменті жеңіп 
алды. 3-орынды Ақмола облысы 
Төтенше жағдайлар департаменті 
иеленді.

ІІМ ТЖК КТИ 
Өрттен құтқару және 

денешынықтыру қафедрасы

КТИ – жеңімпаз!
«Қазақ күресі» спорт секциясы институт қабырғасында 2013 

жылдан бастап жұмыс істеп келеді.

ҚАЗАҚ КҮРЕСІ

Ұлттық спорт қауымдастығы 
хабарлағандай, ұлттық спорт сала-
сындағы үздіктердің мерейін көте-
руді мақсат тұтқан бұл дәстүрлі 
марапаттау Нұр-Сұлтан қаласын-
дағы «Қазмедиа» орталығының 
концерт залында өтеді. 

Жетінші мәрте ұйымдастыры-
латын биылғы «Алтын тұғыр» 
сыйлығының иегерлері – 2019 
жылғы ұлттық спорттың республи-
калық, халықаралық бәсекесінде 
дара шыққан жеңімпаздар болмақ. 
Аударыспақ, теңге ілу, жамбы 
атудан,  көкпардан Алматыда 
өткен Жастар арасындағы І Азия 
чемпионатында, елорда төрінде 
өткен «Алтын жебе» І Әлем чемпи-
онатында жеңімпаз атанған, бәйге 

мен құсбегілік бәсекелерінде топ 
жарған және тоғызқұмалақтан, 
асық атудан, қазақ күресінен 
халықаралық жарыстарда жүлделі 
орын иеленген көптеген спорт-
шылар «Алтын тұғыр» сыйлығына 
лайық деп танылады. 

«Алтын тұғыр» – жастары-
мызды ерлікке,  батылдыққа, 
ептілікке, өжеттікке, жүректілікке 
тәрбиелейтін, рухын шыңдай-
тын ұлттық спорттың дәстүрлі 
жиыны. «Алтын тұғыр» – Ұлттық 

спорт бәсекелерінде ел намысын 
асқақтатып жүрген азаматтары-
м ы з д ы ң  е с і м і н  а р д а қ т а й т ы н 
думанды кеш. 

« А л т ы н  т ұ ғ ы р д а »  е л і м і з г е 
танымал әнші-ақындар сахна 
төрінде өнер көрсетеді. Ұлттық 
спорт үздіктерін марапаттау 5 
ж е л т о қ с а н  к ү н і  е л о р д а д а ғ ы 
«Қазмедиа» ғимаратының кон-
церт залында өтеді. Басталуы сағат 
19-00-де. Келем деушілерге есік 
ашық.

5 желтоқсанда ҚР Ұлттық 
с п о р т  қ а у ы м д а с т ы ғ ы н ы ң 
ұйымдастыруымен, «Nur-Otan» 
партиясының қолдауымен 
биыл жетінші мәрте «Алтын 
Тұғыр-2019» ұлттық спорт 
үздіктерін марапаттау салтана-
ты өтеді. 

МАРАПАТ

Ұлттық спорт үздіктері

О. УАҚПАЕВА, 
Қостанай қаласы

Курсанттарымыз қан тапсыру 
алдында терапевттің қабылда-
уында болып,   алдын ала меди-
циналық зерттеуді қамтитын 
медициналық тексеруден өтті. 
Қан тапсырудан бұрын дене тем-
пературасы өлшеніп, қан қысы-
мы мен тамыр соққысы қаралды. 
Дәрігердің тексеруінен кейін 
ғана донор курсанттарымыз қан 
тапсырды. 

Осы іс-шара барысында қан 
тапсырудың денсаулыққа тигі-
зер пайдасы қандай деген сұрақ 
туындайды. 

Жыл сайын ерiктi донорлар 
т у ы с т а р ы н а  н е м е с е  б ө т е н 
адамдарға көмектесу үшiн қан 
тапсырады. Донорлар өз қанын 
тапсыра отырып, басқа жандарға 
өмір сыйлайды, көмек береді 
және өз ісімен адамдарға жақ-
сылық жасайды. Адам баласы 
үшін қан тапсырудың ешқандай 
зияны жоқ, керiсiнше қан тапсы-

ра отыра, ол өзінің денсаулығын 
жақсартады. 

І с - ш а р а  б а р ы с ы н д а  қ а н 
тапсырып жатқан курсанттарды 
сөзге тарттым. 3-курс курсан-
ты, полиция сержанты Әсем 
Бекмұханның айтуынша: «Қан 
тапсыру адам баласының денсау-
лығын жақсартуына көп көмегін 
береді.  Мен жыл сайын кан 
тапсырып келемін. Бүгін, міне, 
3-курс курсанттары бір адамдай 
қан тапсырып отырмыз. Бұл – 
адам баласына тән қасиет», – деп 
сөзін тәмамдады. 

Қан тапсыру арқылы жол апа-
тынан зардап шеккен адамдарға, 
мұқтаж болған барлық жандарға 
к ө м е к  қ о л ы н  с о з а м ы з .  І І М 
Ш .  Қ а б ы л б а е в  а т ы н д а ғ ы 
Қ о с т а н а й  А к а д е м и я с ы  о с ы 
бағытты ұстанады. Білім алып 
жатқан курсанттарымыз, дәлірек 
айтқанда, болашақ тәртіп сақшы-
ларымыз бүгінгі өткізіліп жатқан 
«Қан тапсырып, өмірге үміт 
сыйла!» атты акциясына белсене 
атсалысты. 

АКЦИЯ

26 қарашада ІІМ Шырақбек Қабылбаев атындағы Қостанай 
Академиясында өткен Қостанай облысы әкімдігі денсаулық 
сақтау басқармасының «Облыстық қан орталығы» коммуналдық 
мемлекеттік кәсіпорнының «Қан тапсырып, өмірге үміт сыйла!» 
акциясында күндізгі және сырттай оқыту факультетінің 
курсанттары қан тапсырды. 

Қан тапсыру – 
өмір сыйлау

Жергілікті жердің тау бедері 
м е н  б ө к т е р д е г і  ж а з ы қ т ы ғ ы , 
қысы ұзақ болатын күрт конти-
ненталды климаты (қақаған аяз 
бен боран) және құрғақ жазы 
(шаңды дауыл), сондай-ақ, ең 
көп су айдындарының шоғырла-
нуы шығыс өңірін түрлі табиғи 
катаклизмдерге толы өңірге айнал-

дырған, мұнда ең көп табиғи сипат-
тағы төтенше жағдайлар болып 
тұрады. 

Жол талғамайтын үлкен доңға-
лақты техника осыған ұқсас 
шынжыр табанды үлгілерден 
көп жағынан басымдыққа ие. 
С о н ы м е н  қ а т а р ,  б ұ л  м а ш и -
н а  ө т е  ж и н а қ ы ,  м а н е в р л е у 

д е ң г е й і  ж о ғ а р ы  д ә р е ж е д е , 
сенімді. 

Ең алдымен көзге түсетіні – 
үлкен доңғалағы. Осы доңғалағы-
ның ғажайып құрылымына қарай 
және «Шерптің» жүру бөлігінің 
арқасында ол 70 см дейінгі кедер-
гіні басып өтіп, тік қияға шығады 
және жүзе алады. 

Жыл сайын өрт сөндіру қыз-
метінің мамандары 2000-нан астам 
апаттық-құтқару жұмыстарына 
барады, оның 500-ге жуығы жетуі 
қиын аудандарда және таулы-жо-
талы орындардағы іздестіру-құтқа-
ру жұмыстары, көшкін мен қар 
борасындары, су тасқыны мен 
су басу сияқты табиғи сипаттағы 
шығулар. 

Гарнизонның паркін жол талға-
майтын техникамен жаңарту 
адамдарды құтқару бойынша 
жұмыстың сапасына, жеделдігі 
мен алға қойылған міндеттерді 
орындау мерзіміне әсер етеді. 
Сондықтан да І ІМ ТЖК бас-
шылығына Шығыс Қазақстан 
өңірінің гарнизонын осындай 
ғажап техникамен жабдықтағаны 
үшін алғысымыз шексіз. 

Шығыс Қазақстан облысы 
ТЖД Ішкі және сыртқы 
коммуникациялар тобы

Президент Қасым-Жомарт Тоқаев Қазақстан халқына арнаған 
Жолдауында азаматтарды табиғи құбылыстар мен техногендік 
апаттардан қорғау мәселесіне назар аударды. Осыған байланысты 
ІІМ ТЖ комитеті Шығыс Қазақстан гарнизонына «Шерп» атты жол 
талғамайтын  2 техниканы табыстады. 

Шығысқа «Шерп» келді

Дана ДОСТАНОВА,
Қызылорда облысы

Сайыстың негізгі   мақсаты 
– жазасын  өтеушілерге Абай 
шығармашылығын насихаттау 
арқылы қазақ мәдениетіне, тілі 
мен әдебиетіне деген ықыласын 
арттыру. 

Байқауға әр жасақтан «Қыран», 
«Тұлпар», «Барыс» командалары 

қатысты. Ереже бойынша олар 
Абай шығармаларын немесе 
қарасөздерін жатқа оқу, Абай 
ш ы ғ а р м а л а р ы н а н  қ о й ы л ғ а н 
сұрақтарға жауап беру, ребус 
шешу, әр топтан бір сотталған 
жеке өзінің шығармашылығы бой-
ынша Абай Құнанбайұлының 175 
жылдығына орай өлең шығарып, 
жатқа айтып беру сияқты сындар-
дан сүрінбей өтулері қажет. 

Қ а т ы с у ш ы л а р д ы ң  ө н е р і н 
Қызылорда облысы прокуратура-
сының басқарма бастығы Азамат 
Баянбайұлы, Қызылорда облыстық 
прокуратурасының басқарма 
прокуроры Ерлан Жоланов және 
Қызылорда қаласы жалпы білім 
беретін кешкі мектеп директоры 
А. Абашова бастаған қазылар 
алқасы бағалады. Олар қатысушы-
лардың көркем мәтінді нақышына 
келтіріп, шығарманың мазмұнын 
толық аша алатындай оқу шебер-
лігіне, шығарманы шебер орындау 
қабілетіне, ақынның көркемдігі өте 
жоғары, гуманистік мазмұндағы 
шығармаларын таңдау ерекшелігі-
не баса назар аударады. 

Т а р т ы с т ы  ө т к е н  с а й ы с т ы ң 
қорытындысы бойынша І орынды 
«Тұлпар» командасы, ІІ орынды 
«Барыс» командасы, ал ІІІ орынды 
«Қыран» командасы қанжығасына 
байлады.

Ж а р ы с  с о ң ы н д а  ж е ң і м п а з 
командалар грамотамен марапат-
талып, оларға естелік сыйлықтар 
табыс етілді. Осы қызықты да 
тартысты өткен сайысты мекемеде 
жазасын өтеуші 127 сотталған 
тамашалады. Олардың арасынан 
да сұрақ-жауапқа толық жауап 
берген 2 азамат та марапатталды.

БАЙҚАУ

Қызылорда қаласындағы ЗК-169/5 мекемесінің қызметкерлері 
мен  Қызылорда облыстық прокуратурасының ұйымдастыруымен 
осы мекемеде жазасын өтеушілер арасында Абай Құнанбайұлының 
175 жылдығына орай  сайыс өтті.

«Абай жаққан бір сәуле...»

Жұлдыз БЕРЕКЕТОВА,
Нұр-Сұлтан қаласы

Мұражайға саяхаттың басты 
мақсаты – қызметкерлерді руха-
ни жаңарту мен отансүйгіштік 
сезімін ояту. Сонымен қатар, 
Жастар жылына орай, жас қыз-
меткерлерге қазақ жеріндегі 
әскердің тарихы қай кезеңнен 
бастау алғандығы мен қазіргі 
жағдайы туралы толық ақпарат-
ты жеткізу.

2015 жылдың 1 желтоқсанын-
да ашылған мұражайда қазақ 
халқының батырлық жылна-
масы болып табылатын бар-
лық жәдігерлер жинақталған. 
Мұражай 2000 жылы Нұрсұлтан 
Назарбаевтың сәулеттік идея-
сымен салынған ғимаратта орна-
ласқан. Кіре-берісінде Тұңғыш 
Президент – Елбасы Нұрсұлтан 
Әбішұлы Назарбаевтың көне 
заман батырлары және қазіргі 
уақыттағы жауынгерлердің орта-
сында тұрған бейнесі орналасқан. 

Оның айналасында батырлардың 
шоғырлануы жауынгерлеріміздің 
«Мәңгілік ел» идеясының алдын-
да қанын да, жанын да аямайтын-
дығын білдіреді.

Сонымен қатар, мұражайға 
қойылған сақ дәуірінен бастау 
алатын жәдігерлер, бүгінгі күнгі 
заманауи әскери техника және 
қару-жарақтардың заманауи 
үлгісін аса қызығушылықпен 
тамашалаған қызметкерлер 
ерекше әсерге бөленді. Мұндай 
тәрбиелік маңызы зор шараның 
ұйымдастырылуы да кездей-
соқтық емес. Жеке құрам, басты 
құндылығымыз – еліміздің 
Тәуелсіздігі  мен халқымыз-
дың бостандығына құрметпен 
қарайтындары және ел тарихын 
білуді  парыз санайтындары 
мұражайға саяхат барысында 
сезілді. Жарты сағатқа жалғасқан 
тәрбиелік-танымдық саяхат өте 
әсерлі және мағыналы өтіп, біздің 
қызметкерлеріміздің көңілінен 
шықты.

ЭКСКУРСИЯ

Тұңғыш Президент күніне орай, Нұр-Сұлтан қаласы бойынша 
Қылмыстық атқару жүйесі департаментінің ЕЦ-166/1 мекемесі 
бастығының тәрбие жұмысы бойынша орынбасары, әділет капитаны 
Б. Амангелдиевтің басшылығымен, Кадр саясаты бөлімінің бастығы, 
әділет майоры Г. Ергазина, аға инспектор, әділет аға лейтенанты 
Ж. Берекетова мен әділет аға лейтенанты А. Кенжеқұловтың 
ұйымдастыруымен Қарулы күштердің Әскери-тарихи мұражайына 
мекеменің жеке құрамымен экскурсия жасалды.

Тарихпен танысқан күн

АЙМАҚ


